
Ўзбекистон маҳал-
лалари уюшмаси 
раиси Қаҳрамон 
Қуронбоев Қашқа-
дарё вилоятида 
бўлиб, “маҳалла ет-
тилиги” фаолияти, 
сайловга тайёргар-
лик жараёнлари 
билан танишди.

Ҳамжиҳатлик билан
халқимизга янада яқин бўламиз

Оила қадрини, аввало, 
қизингизга уқтиринг

“Бўш вақтни ҳам
иш вақтидек ўтказишга 
интиляпмиз”

“Кўмакка кўз тикиб 
турганлар Қанча”

УЮШМА КУБОГИДА 
ЇАТНАШИНГ ВА 

МАЙДОНЧА ЮТИБ ОЛИНГ!

МУЛОҚОТ

НУҚТАИ НАЗАР ТАЖРИБА ИЖТИМОИЙ ҲИМОЯ

УЮШМА КУНДАЛИГИ

БУГУНГИ
СОНДА:

Газетанинг 
телеграмдаги 
«uzmahallabot»ига 
ўтиш учун QR-кодни 
сканерланг!

5-с.

“Фуқаролар 
солиқларни ўз 
вақтида тўламоқда”
“Боғча”, “Ўба” ва “Ромитан” 
маҳаллаларида 8 ой 
давомида 2 миллиард 
918 миллион сўм солиқни 
давлат бюджетига тушириб, 
режани 63,6 фоизга 
бажардим. Шундан келиб 
чиқиб, йил охирига қадар 
маҳалла бюджетига 1 млрд. 
701 млн. сўм қолдириш 
чораларини кўряпмиз.

6-с.

“Яшил” ҳудуд, бу — 
тарғибот самараси
Қувонарлиси, бугун 
одамлар илгаригидек, 
инспекторлардан 
қочаётгани йўқ, аксинча, 
ўзининг, маҳалласининг 
осойишталиги ва 
хавфсизлигини 
таъминлашни сўраб, 
биринчи навбатда бизга 
мурожаат қилмоқда. 
Албатта, бу натижаларга 
ўз-ўзидан эришилгани 
йўқ. Одамларнинг тинч-
тотув яшаши учун ҳар бир 
маҳалланинг “қулф-калити” 
яратилди.

Уюшма раисининг ташрифи 
Қарши шаҳридаги “Қиличбек 
Қўрғонча” маҳалласидан 
бошланди. Бу ерда “еттилик” 
фаолияти, уларга яратилган 
шароитлар кўздан кечирилиб, 
уларнинг таклиф-муаммолари 
тингланди. Худди шундай, 
маҳаллада аҳоли билан 
суҳбатлашилиб, даволанишга 
эҳтиёжи бор уч нафар фуқаро 
Тошкентга юборилиши 
белгиланди.

Бундан ташқари, ҳудудда 
янги тизим — Маҳалла сервис 
компанияси фаолияти билан 
танишилди. Тадбиркор ва 
ходимлар билан мулоқотда 
солиқ имтиёзлари, яратилаётган 
қулайликлар ҳақида сўз борди. 

Компания маҳалла ободлигини 
таъминлашда муҳим ҳисса 
қўшиши зарурлиги таъкидланди.

Кейинги манзил — Қарши 
шаҳридаги Тошкент ирригация 
ва қишлоқ хўжалигини 
механизациялаш муҳандислари 
институти миллий тадқиқот 
университетининг Қарши 
филиали. Бу ерда жорий йил 
27 октябр куни ўтказиладиган 
парламент сайловига 
тайёргарлик жараёнлари билан 
танишилиб, сайлов комиссияси 
ходимларининг ўқувларида 
иштирок этилди. Учрашувда 
ўқишларнинг ташкил этилиши 
ва тренерлар олдида турган 
вазифаларга алоҳида эътибор 
қаратилди.

“Хориждан
иш излагани
эҳтиёж қолмаяпти”

Етакчилар ўзга юртнинг
тажрибасини ўрганса...
Чунки бошқа мамлакатларнинг ёшлар билан ишлаш
тажрибаси биз учун ҳам қизиқ, ҳам фойдали.3-с.

4-с.

1997 йилдан буён 
маҳалла тизимида 
ишлайман. Авваллари 
маҳаллага маълумотно-
ма берувчи, тўй-ҳашам-
нинг бошида турувчи, 
маслаҳатчи тузилма си-
фатида қаралган бўлса, 
шукрки, сўнгги йилларда 
унинг мақоми ошди. 
Бугун маҳалла номи 
улуғ, аммо имконияти 
чекланган тизим эмас, 
аксинча аҳолига энг 
яқин, муаммоларни тин-
глабгина қолмай, унинг 
ечимини ҳам таъминлай 
оладиган, том маънода, 
ўзини ўзи бош қариш 
органига айланди.

Ҳар куни 7-8 
та хонадонга 
киришга ҳара-
кат қиламан. 
Аҳоли ҳолидан 
қанча кўп ха-
бардор бўлсам, 
кўнглим шунча 
хотиржам. 
Улар орасида 
беморлар, 
бизнинг кўма-
гимизга кўз 
тикиб турган-
лар қанча. 
Шу масъулият 
юки ғайрат ва 
шижоат билан 
меҳнат қилиш-
га ундайди. 

Ҳар куни уйма-уй ўрганиш олиб борамиз. Шу 
вазиятда тезкор чақирувларга етиб бориш қийин 
бўлмоқда. Агар субсидия асосида скутер ажратилса, 
узоғимиз яқин, мушкулимиз осон бўларди.

Республика финал босқичида ғолиб 
бўлган маҳалла жамоаларига:
I-ўрин учун — “Универсал”,
II-ўрин учун — “Стрит-воркоут”,
III-ўрин учун — “Воркоут” спорт 
майдончалари қуриб берилади.

Мусобақа Низомига мувофиқ, 
биринчи босқич – “Маҳаллада жамоа 
шакллантириш ва тайёргарлик 
кўриш” ишларидан иборат 
бўлиб, 1-14 сентябрь кунлари 
оралиғида ўтказилади. Айни пайтда 
маҳаллаларда 7 нафар асосий ҳамда 
3 нафардан захира ўйинчиларидан 
иборат таркибда жамоалар тузиляпти. 
Намунали тарзда баҳсларга старт 
берилди.

Жойларда гандбол 
бўйича “Ўзбекистон 

маҳаллалари 
уюшмаси кубоги” 

баҳслари учун 
тайёргарлик ишлари 

давом этяпти, 
мусобақанинг 

маҳалла босқичлари 
старт олди.

Сир эмас-
ки, ёшлар 
етакчи-
ларининг 
асосий иш 
вақти кўча-
да, хона-
донларда 
ўтади.

Президент Шавкат 
Мирзиёев раислигида 
маҳаллаларда кам-
бағалликни қисқарти-
риш, камбағал оилалар 
билан ишлаш тизими-
ни янги босқичга олиб 
чиқиш чора-тадбир-
лари юзасидан видео-
селектор йиғилиши 
бўлиб ўтди.

Президент топшириғига 
кўра, мутасаддилар масалани 
ичига чуқурроқ кирди, энг 
оғир маҳалладаги ночор ои-
лаларга бориб, нимага кўпроқ 
эътибор бериш кераклигини 
ўрганди. Бу масалада савдо, 
сервис, тўқимачилик, тиб-
биёт, овқатланиш, қурилиш, 
касаначилик, электротехника, 
транспорт соҳаси тадбиркор-
лари билан аниқ муҳокама-
лар ўтказилди. Ўрганишлар 
камбағалликни фақат пул 
тарқатиш билан ҳал қилиб 
бўлмаслигини кўрсатмоқда.

КУН НАФАСИ

МАІАЛЛА 
ШАРОИТИ 
ЯХШИЛАНМАСА,
КАМБАЎАЛЛИК 
ЇИСЇАРМАЙДИ

Давоми 2-саҳифада.



Президент халқаро 
тўқимачилик ва 
халқаро кийим-кечак 
федерацияларининг 
қўшма конференцияси 
иштирокчиларига
ТАБРИК ЙЎЛЛАДИ.

Давлатимиз раҳбари
Янги Ўзбекистон кўчаси ва 
Олимпия шаҳарчасидаги 
БУНЁДКОРЛИК ИШЛАРИ 
билан танишди.

ШАВКАТ МИРЗИЁЕВ 
Россия Федерацияси 
Ҳукумати Раиси Михаил 
Мишустин бошчилигидаги 
делегацияни қабул қилди. 

УЮШМА КУНДАЛИГИ

НУҚТАИ НАЗАР

Оила қадрини,
аввало, қизингизга уқтиринг

Дастурлар ижросидан
аҳоли розими?

“Маҳалла еттилиги”
малака оширди

Уюшма кубогида қатнашинг 
ва майдонча ютиб олинг!

ана ўШанда ота-она қирқ-элликка чиққанда, қудаси қизини 
остонасига етаклаб келмайди...

Режага кўра, маҳаллаларда 
17-30 ёшдаги ёшлардан 9 452 
та жамоа шакллантирилади. 
Ўзбе кистон маҳаллалари уюшма-
сининг маълумотига кўра, айни 
пайтга қадар мусобақада ишти-
рок этиш истагидаги ёшлар сони 
647 108 нафарга етди. Энг кўп 
ёшлари рўйхатдан ўтган ҳудудлар 
сирасига Бухоро (66 099 нафар), 
Андижон (65 836 нафар) ва Сур-

Ишчи гуруҳ аъзолари Тошкент 
вилоятининг Янгийўл шаҳри, 
Янгийўл, Чиноз, Тошкент ҳамда 
Ўрта Чирчиқ туманларида бў-
либ, аҳолини қийнаб келаётган 
муаммоларни ўрганди. Мактаб, 
мактабгача таълим ташкилотлари, 
тиббиёт муассасалари, маҳалла-
лардаги муаммоларни бартараф 
этиш ҳамда куз-қиш мавсумига 
тайёргарлик ҳолати кўздан кечи-
рилиб, аниқланган муаммоларни 
жойида бартараф этиш чоралари 
кўрилмоқда.

Республика ишчи гуруҳи 
Самарқанд вилоятидаги 16 та 
туман ва шаҳарда сайлов участка-
ларини кўздан кечирди. Хусусан, 
масъуллар Жомбой ва Булунғур 
туманларида бўлиб, аҳоли кай-
фияти ва инфратузилма билан 
боғлиқ энг долзарб масалаларни 
ҳал этишга қаратилган чора-тад-
бирлар дастури ижроси, куз-қиш 
мавсумига тайёргарлик ҳолати ва 
муҳим сиёсий тадбирга тайёргар-
лик жараёнлари билан танишди. 
Ўрганишлар давомида сайловлар-
ни намунали ташкил этиш бўйича 
масъулларга зарур тавсия ва 

Семинарда Ўзбекистон маҳал-
лалари уюшмаси масъуллари, 
Уюшманинг вилоят бошқармаси 
вакиллари, туман, шаҳар бўлимла-
ри раҳбарлари ҳамда Андижон ту-
мани маҳаллаларининг “еттилик” 
вакиллари иштирок этди. 

“Маҳалла еттилиги” фаолияти 
самарадорлигини ошириш кўп 
жиҳатдан уларнинг билим, малака 
ва иш тажрибасига боғлиқ. Шу 
боис семинарда асосий мақсад 
айни шу жиҳатларга қаратилди. 
Асосий вазифалар, белгиланган 
ишларни самарали ташкил этиш, 
бу борада уларнинг масъулиятини 
ошириш, ҳар бир ишга сидқидил-
дан ёндашиш муҳимлиги, умуман, 
самарали натижаларга эришиш, 
иш ҳужжатлари тўғри юритили-
шини таъминлаш, илғор тажри-
балардан фойдаланиш юзасидан 
топшириқ, таклиф ва тавсиялар 
берилди. 

— Семинар давомида фао-
лиятимизни самарали юритиш 
бўйича кенг билим ва тушунча-
ларга эга бўлдик, — дейди Андижон 

кўрсатмалар берилди.
Республика ишчи гуруҳининг 

Жиззах вилоятидаги ўрганишлари 
Зафаробод туманида давом этди. 
Масъуллар сайловга тайёргарлик 
ҳамда маҳаллаларда аҳолини 
рози қилиш бўйича амалга оши-
рилаётган ишлар билан танишди. 
Жумладан, “Бўстон” маҳалласида-
ги 275-сайлов участкаси раиси, 
ўринбосарлари ва котиблари 
билан учрашилиб, уларга кўрсат-
ма ва тавсиялар берилди. Зарур 
ҳолатлар бўйича камчиликларни 
бартараф этиш мақсадида сектор 
раҳбарлари тегишли чора-тадбир-
ларни белгилаб олди.

Ўзбекистон маҳаллалари уюшмаси масъулларидан иборат 
Республика ишчи гуруҳлари Тошкент, Самарқанд ва 
Жиззах вилоятларида ўрганишлар олиб боряпти.

“Маҳалла еттилиги”нинг асосий вазифалари нималардан 
иборат? Улар зиммасидаги ишларни самарали амалга 
ошириши учун нималарга эътибор қаратиши керак? 
“Еттилик” нинг бурч ва масъулияти қандай? Андижонда 
маҳалла ходимларининг билим ва малакасини оширишга 
бағишланган ўқув-семинарда ана шу масалалар хусусида 
сўз юритилди.

туманидаги “Март” маҳалласи 
раиси Маҳмуджон Қамбаров. — Шу 
билан бирга, бошқа маҳалла вакил-
лари билан фикр алмашиб, ўзаро 
таж рибаларни татбиқ этишга 
келишиб олдик. Ишонаманки, 
ўрганганларимиз келгуси ишлари-
мизни янада самарали юритишда 
қўл келади. 

Очиқ мулоқот, савол-жавоб 
асосида ўтган семинарда мутасад-
дилар иштирокчиларни қизиқтир-
ган барча саволларга батафсил 
жавоб қайтарди.

хондарё (61 993 нафар) вилоят-
лари киради.

Мусобақанинг маҳалла-
лараро туман-шаҳар босқичи 
15-30 сентябрь кунлари бўлиб 
ўтади. “5tashabbus.uz” сайтидан 
рўйхатдан ўтмаган ёшлар му-
собақага қўйилмайди, шунинг 
учун платформа 15 сентябргача 
очиқ туриши ва шу санага қадар 
барча иштирок этмоқчи бўлган-
ларни рўйхатдан ўтишини тавсия 
қиламиз.

Давоми. Бошланиши 1-саҳифада.

Давоми. Бошланиши 1-саҳифада.

Маъмурахон МИРЗАЕВА,
Ўзбекистон туманидаги 
“Деҳқонобод” маҳалласи 
раиси.

Очиғи, узоқ йиллик фаолият 
давомида тўпланган тажри-
балар мени ҳақиқий маҳалла 
ходимига айлантирди, десам 
адашмайман. Бугун ўзимни 
маҳалладан айро тасаввур 
этолмайман. 4 минг нафарга 
яқин аҳоли истиқомат қилаёт-
ган йиғинда хотиржамлик бор. 
Сабаби, оилавий ажралишлар, 
жиноятчилик деган иллатлар 
бизга мутлақо ёт.

Хўш, бунга қандай эриш-
дик? Бугун оилавий ажра-
лишлар, қайнона-келин 
муносабатлари ҳақида кўп 

гапиряпмиз. Лекин масаланинг 
яна бир нозик жиҳати борки, 
ундан сира кўз юмиб бўлмайди. 
Аслида, турмушга узатиладиган 
қиз зиммасига юклатилаётган 
масъулиятни ҳақиқатан ҳис 
қиляптими? У борган хонадо-
нида катталарнинг ҳурматини, 
кичикларнинг иззатини жойига 
қўя оляптими? Айни жиҳат-
ларни ҳисобга олиб, тўйдан 
олдин қизлар билан гаплашиш-
га ҳаракат қиламан. “Борган 
жойингда ўн йилда ўрин 
топасан. Бунинг учун уйдаги 
гапни кўчага, ота-онангникига 
олиб чиқма. Сенинг бахтинг шу 
йигит билан. Унинг ота-онасини 
ўзингники бил. Доим ҳурма-
тини қилиб, хизматида бўл”, 
дея ҳаётий мушоҳадаларимни 
билдираман.

Назаримда, келин-куёвлар 

билан тўйдан олдин шундай 
суҳбатлар ташкил қилинса, 
маҳалланинг ёши улуғлари ўз 
тажрибаларини гапириб берса, 
ёшларга катта дарс бўларди. 
Худди шундай, оилаларнинг кўп 
ўтмай жар ёқасига келиб қол-
маслиги учун қизлар тарбияси-
га кўпроқ аҳамият беришимиз 
зарур. Балки мактабларга оила 
фани киритилиши керакдир. 
Аслида, қизларга оила, унинг 
қадр-қиммати туғилганданоқ 
уқтириб борилиши лозим. 
Шунда ота-она қирқ-элликка 
чиққанда, қудаси қизини осто-
насига етаклаб келмайди...

Маҳаллада одамлар бир 
қарич ерни ҳам қадрлай-
ди. Йиғиннинг кам даромад 
билан хорижда иш қидириб, 
сарсон бўлаётан фуқароси 
йўқ, ҳудуддаги деярли ҳар 

бир хонадонда бекорчиликка 
барҳам берилган. Ҳамма ҳунар 
билан банд. Маҳалланинг 
“драйвери” — дурадгорликни 
“устоз-шогирд” тизими асосида 
ривожлантириб, ҳунарманд-
ларни қўллаб-қувватлаш учун 
уларга субсидиялар, имтиёзли 
кредитлар олиб беряпмиз. На-
тижада бундан икки йил аввал 
маҳаллада 180 нафарга яқин 
ҳунарманд фаолият юритган 
бўлса, бугун уларнинг сони 300 
нафарга яқинлашди. Ҳар бир 
ҳунарманд энг камида маҳал-
ланинг беш нафар фуқаросини 
банд қилган. Улар ҳам ҳунар 
ўрганади, ҳам меҳнати ортидан 
даромад топади.

Бир сўз билан айтганда, 
маҳаллага ислоҳотлар нафаси 
дадил кириб келяпти. Йиғин-
нинг ҳар бир кўча ва хонадони-
да бунга гувоҳ бўлиш мумкин. 
Юқорида айтганимдек, маҳал-
лада ишсиз фуқаро, камбағал 
хонадонлар йўқ. Деҳқонобод-
ликларнинг ҳар куни қиладиган 
иши, кимдандир кам бўлмаган 
даромади бор. Шу билан бирга, 
ҳаловати ҳам...

Мустақилик байрами ара-
фасида Президент фармонига 
кўра, “Шуҳрат” медали билан 
тақдирландим. Очиғи, бундай 
юксак эътирофни кутмаган-
дим. Ўз навбатида бу мукофот 
зиммамга катта масъулият 
юклайди.

Бундан кейин ҳам тинимсиз 
меҳнат қилиб, раҳбар бўлиб 
эмас, маҳалла фарзанди сифа-
тида одамларни ўз ортимдан 
эргаштиришга, “маҳалла етти-
лиги”ни бир мақсад атрофида 
бирлаштиришга интиламан. 
Зеро, бундай натижага якка 
ўзим эриша олмасдим, маҳалла 
аҳлининг ташаббусларимизни 
қўллаб-қувватлагани, “еттилик” 
вакилларининг ҳамжиҳатлиги 
бунга замин яратди.

Мустақилик байрами арафасида Президент фармонига кўра, “Шуҳрат” медали билан 
тақдирландим. Очиғи, бундай юксак эътирофни кутмагандим...

Давлатимиз раҳбари камбағалликка 
тушиш сабаблари ҳар хил экан, ечими ҳам 
алоҳида-алоҳида бўлиши кераклигини 
кўрсатиб ўтди.

Ҳозирда камбағалликни қисқартириш 
бўйича кейинги йиллар учун жуда кат-
та “Камбағалликдан фаровонлик сари” 
дастури тайёрланаётгани маълум қилинди. 
Унда еттита имконият ва масъулият тамо-
йили асосида Ўзбекистоннинг навбатдаги 
янги ёндашувлари белгилаб берилади. 
Бундан буён камбағалликни қисқартириш 
умуммиллий ҳаракатга айланади. Ҳар бир 
маҳалла тўлиқ хатловдан ўтказилиб, улар-
даги “камбағал оилалар портрети” ишлаб 
чиқилади. Камбағал оила бўйича индиви-
дуал дастур бўлади, ҳар бир вазирликнинг 
аниқ вазифаси кўрсатилади. 

Туман ҳокимлари, сектор раҳбарлари 
камбағал оилалар хонадонига кириб, бу 
ердаги шароитни ўз кўзи билан кўрсагина 
натижа бўлади. “Одамларга қанча ёрдам 
бермайлик, маҳаллалар шароитини яхши-
ламасак, камбағаллик қисқармайди”, — деди 
Президент.

КУН НАФАСИ

Шу боис келгуси йилда маҳаллалар 
инфратузилмасини ривожлантиришга 
барча манбалардан 1,6 миллиард доллар 
ажратилади. Бу маблағларнинг 1,2 трилли-
он сўми, аввало, энг оғир 300 та маҳаллада 
сув насослари ва қуёш панеллари ўрнатиш-
га берилади. Яна 2 триллион сўм ҳисоби-
дан энг оғир 500 та маҳаллада электр, йўл, 
интернет ва бошқа инфратузилма маса-
лалари ҳал этилади. Бу ишларни амалга 
ошириш учун вазирлар, ўринбосарлари ва 
маслаҳатчилари, бошқарма бошлиқлари-
дан иборат 250 нафар раҳбарга энг оғир 1 
мингта маҳалла боғлаб берилади. Шунинг-
дек, вилоятдаги 2 минг ва тумандаги 12 
минг нафар раҳбарнинг ҳар бирига 5 тадан 
шароити энг оғир оила бириктирилади.

Бир йил давомида яна 50 минг гектар 
ерни 100 мингта камбағал оилага бўлиб 
бериш режалаштирилгани маълум қилин-
ди. Ушбу ерларда “компания – кооператив 
– деҳқон хўжалиги” тамойили асосида 
деҳқончилик ва боғдорчилик ташкил 
этилади. Ердан уч хил даромад олинадиган 
янги тизим яратилади. Яъни камбағал оила 
ўзига берилган ердан янада самарали фой-
даланиб, ойлик олиш билан бирга, ижара 

Маҳалла шароити яхшиланмаса,
камбағаллик қисқармайди

ёки дивиденддан даромад кўради.
2024-2025 йилларда одамлар ўзини 

ўзи банд қилиши, кичик ва ўрта тадбиркор-
лик билан шуғулланиши учун микрокредит-
лар ажратишга 10 триллион сўм ажрати-
лади. Шунингдек, камбағал оилаларга 30 
миллион сўмгача ускуна, кўчма дўкон (фуд-
трак), мотороллер, скутер каби воситалар 5 
йилда бўлиб тўлаш шарти билан берилади. 
Камбағал оила фарзандларига компьютер 
сотиб олиш учун 5 йилга 2 йиллик имтиёз-
ли давр билан фоизсиз кредит ажратилади.

Президент ҳар бир камбағал оилада, 
айниқса, хотин-қизлар орасидан камида 1 
нафар олий маълумотли бўлиши учун ша-
роит яратилишини эълон қилди. Бу жарён-
да олийгоҳ, коллеж ва техникум талаба-
ларининг ўзлаштириш кўрсаткичи камида 
80 фоиз бўлса, уларга кейинги ўқув йили 
учун фоизсиз таълим кредити берилади. 
Уларга киришда грант учун етарли балл-
ни 80 фоизини тўплаган камбағал оила 
фарзандларига қўшимча грант ажратилади. 
Бундан ташқари, молиявий мустақил бўл-
ган олийгоҳларни ҳар бири йилига камида 
1 миллиард сўмлик грант эълон қилади. Бу 
грантлар ҳисобидан, фанларни ўзлаштири-
шидан келиб чиқиб, камбағал оила фар-
зандлари контрактининг 20 фоиздан 80 
фоизгача қисми қоплаб берилади.

Президент бундан буён Ҳукуматдан 
тортиб туман ташкилотигача барча бўғин-
даги раҳбарларнинг кундалик иши оила-
ларни камбағаллик шароитидан олиб 
чиқиш бўлиши кераклигини кўрсатиб ўтди. 
Мутасаддилар бу борада назорат ҳам, 
сўров ҳам қаттиқ бўлиши ҳақида огоҳлан-
тирилди. Бош прокурорнинг соҳага оид 
қонун ҳужжатларига риоя этилиши устидан 
назорат учун масъул алоҳида ўринбосари 
тайинланди. У ҳар ҳафта камида битта ту-
манга бориб, камбағал оилаларни реестрга 
киритиш ва чиқаришнинг ҳаққонийлигини 
ўрганади, камбағал оилаларга берилаётган 
маблағлар эгасига манзилли етиб бориши-
ни назорат қилади.

Президент Матбуот хизмати ахбороти 
асосида тайёрланди.

Давоми. Бошланиши 1-саҳифада.



Президент
Шавкат Мирзиёев 
Остонада БУТУНЖАҲОН 
КЎЧМАНЧИЛАР 
ЎЙИНЛАРИнинг 
очилишида иштирок этди.

Президент
фармонига асосан,
янги реализация қилинган 
ер участкаларига нисбатан 
ер солиғи ставкаси
50 ФОИЗ МИҚДОРИДА 
қўлланади.

Президент
қарорига кўра,
ДАВЛАТ ТИББИЙ 
СУҒУРТАСИ доирасида 
бепул тиббий хизматлар 
кўрсатилади ва дорилар 
берилади.

“Хориждан иш излагани 
эҳтиёж қолмаяпти”

Ҳоким 
ёрдамчиси 
тадбиркор 
бўлиши 
мумкинми?

“Тўқсонбости” 
экинларини 
қачон экиш 
керак?

Янги лимонзор барпо этганларга 
субсидия берилади

Бизнесга
биринчи қадам

СЎРАГАН ЭДИНГИЗ... ТАЖРИБА

Илҳом ЖЎРАЕВ,
Қишлоқ хўжалиги вазирлиги 
бошқарма бошлиғи:

— Ҳа, сиз янги лимонзор ташкил этиш 
лойиҳаси билан мурожаат қилсангиз, 
ташаббускор сифатида имтиёзга эга 
бўласиз. Чунки янги лимонзорларни 
барпо этиш ва кўчатларни харид 
қилиш билан боғлиқ тадбирларни 
амалга ошириш юзасидан мурожаат 
қилган ва кооперацияларга бир-
лашган лимон етиштирувчи фермер 
ва деҳқон хўжаликлари, қишлоқ 

Салоҳиддин ЮНУСОВ,
қишлоқ хўжалик фанлари доктори, 
профессор.

“Тўқсонбости” сабзавот экинлари 
уруғи кўкламда ердан барвақт униб 
чиқиб, тез ривожланиши ҳисобига 
эрта ҳосил беради. Кеч кузда совуқ 
ва намгарчилик бошланмасдан олдин, 
ноябрь ойининг охири, декабрь ойининг 
биринчи ўнкунлигида совуққа чидамли 
сабзавот экинларидан сабзи, пиёз, лав-
лаги, карам, кўкат сабзавот(исмалоқ, 
укроп, кашнич, салат)лар уруғи сепила-
ди. “Тўқсонбости” қилиб сепиладиган са-
бзавот экинлари уруғ сарфининг меъёри 
20 фоизгача кўп бўлади. Лалми ва сув 
танқис майдонларда ҳам “тўқсонбости” 
сабзавот экинларидан яхши ҳосил олиш 
мумкин.

Республикамизнинг об-ҳаво ва туп-
роқ шароитидан келиб чиқиб, ҳар бир 
вилоят учун мос навларни танлаш лозим. 
Яъни ўзак, гулпоя ҳосил бўлмайдиган 
навларини экиш мақсадга мувофиқ.

Кўкат сабзавотлар юқори ҳосил-
дорлиги, тезпишарлиги, иссиққа кам 
талабчанлиги, тупроққа, намга ва озиқ 
моддаларга кўп талабчанлиги билан 
бошқа сабзавотлардан ажралиб туради.

Бу муддатда сепилган сабзавот экин-
ларининг уруғи қиш мавсумида унмайди. 
Тупроқдаги намликка тўйиниб, кўкламда 
барвақт бегона ўтлар уруғидан олдин ер 
нами билан чиқади.

Ҳарорат 18-20 даража бўлганда тў-
лиқ унади, кузда экилган сабзи, пиёз ва 
лавлагининг барги кўкламда экилганига 
қараганда 1,5-2 баравар катта бўлиб, 
25-30 кун эрта етилади. Ҳосилдорли-
ги гектаридан 14-15 фоизгача юқори 
бўлади.

Бир сўз билан айтганда, “Тўқсон-
бости” сабзавот экиш ердан унумли фой-
даланиш, юқори иқтисодий самарага 
эришиш ва аҳолига эрта, янги маҳсулот 
етиштириш гаровидир.

Шерзод ОТАЖОНОВ,
Маҳаллабай ишлаш ва 
тадбиркорликни ривожлантириш 
агентлиги мутахассиси:

— “Давлат фуқаролик хизмати тўғри-
сида”ги Ўзбекистон Республикаси 
қонунига кўра, давлат фуқаролик хиз-
матчиси учун тақиқланган хизматлар 
белгиланган.

Жумладан, давлат фуқаролик 
хизматчиси тадбиркорлик фаолияти 
билан шуғулланишга рухсат берил-
майди. Улар тадбиркорлик фаолияти 
субъектларини ташкил этишга, улар-
нинг муассиси (иштирокчиси) бўлишга, 
тадбиркорлик фаолияти субъектида 
ташкилий-бошқарув, маъмурий-хўжа-
лик вазифаларини бажаришга ҳақли 
эмас.

Бундан ташқари, ўзи хизмат қила-
ётган давлат органи назорати остидаги 
ёки у билан алоқалар ва манфаатларга 
эга бўлган ташкилотлардаги улушлар-
ни, пайларни ва акцияларни бевосита 
ёки вакиллар орқали олишга йўл 
қўйилмайди.

Ҳоким ёрдамчиси ҳам давлат 
фуқаролик хизматчиси бўлгани учун 
юқоридаги тартибга кўра, тадбиркор-
лик фаолияти билан шуғулланиши 
мумкин эмас.

Шунингдек, имтиёзли кредит ёки 
субсидия олишига йўл қўйилмайди. 
Аммо, оила аъзолари тадбиркорлик 
билан шуғулланиши мумкин.

хўжалиги ташкилотлари, жисмоний 
шахслар ҳамда тадбиркорлик субъ-
ектларига Вазирлар Маҳкамасининг 
“Муқобил энергия орқали ишлайди-
ган иситиш тизимини жорий этган 
лимон етиштирувчиларни, шунинг-
дек, янги лимонзорларни барпо 
этиш ва кўчатлар харид қилишни 
молиявий жиҳатдан қўллаб-қувват-
лаш чора-тадбирлари тўғрисида”ги 
қарорига кўра, субсидия ажратиш 
белгиланган.

Бунда янги лимонзор барпо этиш 
ва кўчат харид қилиш билан боғлиқ 

харажатлар ҳар бир сотих учун 300 
минг сўмгача миқдорда субсидия 
сифатида қоплаб берилади.

Маблағ лимонзор барпо этиш 
ишлари якунланиб, туман ишчи ко-
миссиясининг уларни фойдаланишга 
қабул қилиш юзасидан тасдиқланган 
далолатномалари Қишлоқ хўжалиги 
вазирлиги ҳузуридаги Боғдорчилик 
ва иссиқхона хўжалигини ривожлан-
тириш агентлигига тақдим этилган-
дан сўнг 1 ой муддатда ажратилади.

Бундан ташқари, янги барпо 
этилган лимонзорларда сув тежовчи 
технологияларни жорий қилишга 
сарфланган харажатларнинг бир қис-
мини қоплаб бериш “Қишлоқ хўжали-
ги ишлаб чиқарувчиларининг сувни 
тежайдиган технологияларни жорий 
этиш бўйича харажатларнинг бир 
қисмини қоплаш ва берилган субси-
дияни қайтариш тартиби тўғрисидаги 
низом”да белгиланган талабларга 
мувофиқ кўриб чиқилади.

Субсидия лойиҳа ташаббускор-
ларига Қишлоқ хўжалиги вазирлиги 
ҳузуридаги Боғдорчилик ва иссиқ-
хона хўжалигини ривожлантириш 
агентлиги қошидаги Боғдорчилик ва 
иссиқхона хўжалигини ривожланти-
риш жамғармаси кенгаши қарорига 
асосан ажратилади.

Сувонқул 
АЛИМҚУЛОВ.
Гурлан тумани:

— Мен 
хонадонимда 
янги лимонзор 
ташкил этсам, 
қандай имтиёз 
яратилган? 
Кўчат харид 
қилиш ва бошқа 
харажатлар 
учун молиявий 
ёрдам олсам 
бўладими?

Назира БОБОЖОНОВА.
Балиқчи тумани:

— Маълумки, ҳоким ёрдамчиси 
маҳаллада тадбиркорликни 
ривожлантиришга масъул. Бунинг учун 
талабгорларга субсидия ва имтиёзли 
кредит учун тавсиянома беради. Баъзи 
вазиятда ходимлар ўзи ҳам оилавий 
тадбиркорлик билан шуғулланиши 
ва белгиланган имтиёзлардан 
фойдаланиши мумкинми? Масалан, ўз 
хонадонида чорвачиликни йўлга қўйиш 
учун турмуш ўртоғи ёки ака-укасига 
имтиёзли кредит учун тавсиянома 
бера оладими? Бу қонунчиликка зид 
эмасми?Сабзавотчиликда кеч 

кузги экиш муддатини 
деҳқонларимиз “тўқсонбости” 
экин, деб атайди. Бу — 
экиннинг уруғи ерга 
сепилгандан сўнг қишнинг 
тўқсон кунлик совуқ кунлари 
бости, деган маънони 
англатади.

Санжар ҚУРОЛОВ,
Дўстлик туманидаги “Қаҳрамон” 
маҳалласи ҳоким ёрдамчиси. 

Мазкур йўналишдаги ишларни 
алоҳида ривожлантириш мақсадида  
Деҳқонобод кўчаси намунали ҳудуд 
сифатида танлаб олинган. Имко-
нияти ва фуқаролар ташаббусини 
инобатга олиб, жорий йилда 119 та 
хонадонга имтиёзли кредит ажра-
тилди. Бу маблағ эвазига 23 сотих 
майдонда иссиқхона барпо этилди. 
Жами 122 бош чорва моллари ет-
казиб берилиб, аҳолининг оилавий 
даромадини кўпайтиришга эришдик.

Томорқачилик соҳасидаги са-
лоҳиятимиздан келиб чиқиб, “Сай-
хунобод тажрибаси”ни жорий этдик. 
3 та хонадонда томорқачилик мо-
лиявий қўллаб-қувватланди. Исроил 
Нурқобилов, Барот Нуралиев ҳамда 
Барот Қўшоқов хонадонида иссиқ-
хона ташкил этилиб, чорвачилик, 
паррандачилик йўлга қўйилди.

Ҳар уччала хонадон эгаси бир 
мавсум иссиқхонада 6-7 тонна 
бодринг, помидор етиштириб, ўртача 
25-30 миллион сўм даромад топ-
моқда. Қишки мавсум учун сабзавот 
экишга тайёргарлик кўрилмоқда. 
Бундан ташқари, паррандачилик 
фойдага кириб, товуқлар тухум бера 
бошлади.

Улуғбек Ҳакимов — қурилиш 
моллари ишлаб чиқарувчи тадбир-
кор. У фаолиятини кенгайтириш, 
маҳсулот турларини кўпайтириш 
ташаббуси билан чиқди. Ташаббусни 
қўллаб-қувватлаб, бизнес лойиҳаси 
“Зарбдор тажрибаси” асосида мо-
лиялаштирилди. Натижада маҳсу-
лотлар сони 5 тага етиб, қўшимча 
14 та иш ўрни яратилди. Маҳаллада 
тадбиркор кўпайса, янги иш ўринла-
ри яратилса, бу — ҳудуд аҳолисига 
манфаатли эканини мана шу тад-
биркор мисолида кўриш мумкин. 
Чунки қўл остидаги ишчилар ўртача 
6-7 миллион сўм маош олмоқда. 
Натижада хорижга иш излаб ке-
тишга эҳтиёж қолмаяпти. Бундан 
ташқари, хизмат кўрсатиш соҳасини 

ривожлантириш мақсадида 32 та 
хонадонга 215 миллион сўм имтиёз-
ли кредит ажратилиб, 32 та иш ўрни 
яратилди.

Маҳалланинг яна бир “драйвери” 
сифатида узумчилик ривожланти-
рилмоқда. Бунинг учун 2 йил аввал 
10 гектар ер майдонида фойдали 
кўчат навлари экилганди. Жорий 
йил мазкур узумзор 32 нафар ишсиз 
фуқарога 30 сотихдан бўлиб берил-
ди. Янги мулкдорлар ток орасига 
полиз экинлари экиб, қўшимча 
даромад топмоқда.

Келгусидаги режамизга кўра, 
кўчаларни соҳалар бўйича ихтисос-
лаштирмоқчимиз. Масалан, Фидо-
корлар кўчасида саноат, Навбаҳор, 
Андижон, Эзгулик кўчасида хизмат 
кўрсатиш ривожлантирилади.  Бу 
орқали янги иш ўринлари яратилиб, 
бандлик таъминланади.

Ўсиш нуқтамиз қишлоқ хўжалиги 
бўлгани учун чорвачиликка қизиқиш 
юқори. Асида ҳам, бу соҳа жуда да-
ромадли ва тез фойда олиш мумкин. 
Шу боис, чорва йўналишида кредит 
лимитни кўпайтириш лозим.

Аҳоли даромадини ошириш, янги иш ўринлари яратиш, 
камбағалликни қисқартириш мақсадида “маҳалла 
еттилиги” билан ҳамкорликда ишлаб чиқариш, хизмат 
кўрсатиш, томорқачилик йўналишларида истиқболли 
лойиҳаларни амалга оширяпмиз. Уйчи, Сайхунобод, 
Зарбдор ва Ғиждувон туманлари тажрибаси асосида иш 
ташкил этилаётгани яхши самара бермоқда.

Ўткир АСАДОВ,
Навоий шаҳридаги “Ёшлик” 
маҳалласи ҳоким ёрдамчиси.

Ўткир Абдурасулов лойиҳа 
қиймати 60 млн. сўм бўлган оила-
вий тадбиркорликни йўлга қўйди. 
Бунинг учун унга “Бизнесга бирин-
чи қадам” дастури доирасида 17 
млн. сўм имтиёзли кредит ажра-
тилди. Ўз ҳисобидан 43 миллион 

сўм маблағ сарфлаб, 3 сотихли 
иссиқхона ташкил этди.

Эндиликда тадбиркор мазкур 
иссиқхонада жами 2 200 туп 
атиргул кўчатини экиб, гулчилик 
фаолиятини олиб бормоқда. 
Бунинг ортидан 4 нафар ишсиз 
хотин-қизларнинг бандлигини 
таъминлади.  Шунингдек, ойига 
20 млн. сўм қўшимча даромад 
топмоқда.

Маҳаллада 
янги иш 
ўринлари 
яратиш 
мақсадида 
оилавий тад-
биркорликни 
ривожланти-
ришга катта 
эътибор 
берилмоқда.



ЎЗБЕКИСТОН ва
ЭСТОНИЯ Ҳукуматлари 
ўртасида Йўловчилар ва 
юкларни автомобилда 
халқаро ташиш 
тўғрисидаги битим 
тасдиқланди.

Ўзбекистонда СУВ 
МОТОТРАНСПОРТИнинг 
максимал ҳаракатланиш 
тезлиги соатига
40 км.гача чекланди.

Йўлнинг чап бўлагида 
ҳаракатланаётган
юк машиналари учун 
МАЪМУРИЙ ЖАЗО 
чоралари жорий этилади.

Етакчилар ўзга юртнинг тажрибасини ўрганса...

“Бўш вақтни ҳам
иш вақтидек ўтказишга 
интиляпмиз”

ТАКЛИФ

Бобур АҲРОРОВ,
Ғиждувон туманидаги Нодирабегим 
номидаги маҳалла ёшлар етакчиси.

2024 йилнинг шу давригача 
ижтимоий ёрдамга муҳтож, 
кам таъминланган ва 
боқувчисини йўқотган 
“Ёшлар дафтари”даги 
йигит-қизларга ваколатим 

Жамшид ҲОЛИЁРОВ,
Шўрчи туманидаги “Эгарчи” 
маҳалласи ёшлар етакчиси. 

Мулкдорга айланган 
йигит-қизлар “Бир 
дала — бир маҳ-
сулот” тамойили 
асосида ернинг 

жойлашуви, тупроқ шароити, сув 
таъминотини ҳисобга олиб, мош 
экишди. Чунки бу ўсимлик тез 

уйи ёки Болалар шаҳарчасида 
тарбияланган ўқувчи-талаба, 
“Темир дафтар”га киритилган 
оила фарзанди, ота-она қара-
моғидан маҳрум бўлган, васий-
ликка олинган кам таъминлаган 
ўқувчи-талаба, “Аёллар дафта-
ри”га киритилган аёллар фар-
занди имтиёздан фойдаланиши 
мумкин.

Бундан ташқари, оила аъзо-
ларининг камида биттаси I гуруҳ 
ёки ҳар иккиси II гуруҳ ногирони 
бўлган кам таъминланган оила-
нинг профессионал ёки ОТМда 
таълим олаётган, ногиронлиги 
ёки саломатлигида нуқсони 
бўлган ўқувчи-талаба билан бир 

қаторда “Ижтимоий ҳимоя ягона 
реестри”га киритилган оиланинг 
профессионал ёки олий таълим 
муассасасида таълим олаётган 
фарзанди ҳамда оиласи кам 
таъминланган талабаларга шарт-
нома пулининг бир қисми тўлаб 
берилиши белгиланган.

Шунингдек, профессионал 
таълим ташкилотлари ҳамда 
фаолият юритаётган давлат, 
нодавлат олий таълим ташкилот-
лари ва хорижий олий таълим 
муассасаларининг филиалларида 
ўқиётган талабаларга шартнома 
суммасининг бир қисми қопла-
нади. Номзод бакалавриатнинг 
кундузги, сиртқи ва кечки шакли-

да ҳамда магистратуранинг 
кундузги йўналишида ўқиётган 
бўлиши зарур.

Мазкур харажатлар ёшлар 
етакчисининг ижобий тавсияси 
асосида тўлов-шартномасининг 
50 фоизигача, бироқ базавий 
ҳисоблаш миқдорининг 50 
бараваридан ошмаган миқдорда 
тўлаб берилади.

Агар талаба иккинчи ва ундан 
кейинги мутахассисликда, қўшма 
таълим дастурларида ҳамда 
табақалаштирилган тўлов-шарт-
нома асосида таълим олаётган 
бўлса, тўлов-шартнома харажат-
ларининг бир қисмини қоплаб 
бериш тартиби амал қилмайди.

Тўлов-шартнома пуллари тенг тақсимланадими?
МЕНДА САВОЛ БОР...

ТАЖРИБА

ўсиши, яхши соя бериши билан 
намликни сақлайди ва бегона 
ўтларнинг кўпайишини олдини 
олади. Биологик хусусиятига кўра, 
қора, бўз, ўтлоқи бўз, қумоқ, соз 
тупроқларда, шунингдек, ўзи-
да тўпланган ортиқча тузларни 
ажратиб чиқариш хусусиятига эга 
бўлганлиги учун шўр тупроқда 
яхши ривожланади.

Эътиборли жиҳати, қўлида 
ҳунари бўлмаган, деҳқончилик 

илмидан бехабар йигит-қизларга 
аграр соҳада катта тажрибага эга 
бўлган деҳқонлар бириктирилиб, 
уларнинг тавсияси асосида юқори 
ҳосил олишга эришилмоқда.

Гулжаҳон Ҳасанова ажратиб 
берилган ер майдонидан самара-
ли фойдаланмоқда. Бир қисмига 
мош, яна бир қисмига булғор 
қалампири эккан. Унга оила аъзо-
лари яқин кўмакчи. Бугун деҳқон-
чилик ортидан рўзғорига барака 
кирди.

Мош — биринчидан, камсув 
бўлиб, икки-уч марта сув ичса 
пишади. Бундан ташқари, тупроқ 
таркибини азот, фосфор билан 
бойитади. Такрорий экиннинг ўзи-
дан 10-15 миллион сўм даромад 
олиш кутиляпти.

Оиланинг яна бир аъзоси 
Азиза Абдураҳмонованинг турмуш 
ўртоғи Аброр Ҳасанов доимий 
иши бўлмаганлиги учун хорижга 
ишлашга кетарди. Ўғил-қизи, аёли 

жовдираб қоларди. Бугун бу оила 
ҳам ҳамжиҳатликда деҳқончилик 
қилмоқда. Эътиборлиси, Ҳасанов-
лар оиласининг 15 нафар аъзоси 
деҳқончилик билан шуғулланяпти.

Ҳудудда ёшлар учун барча 
имконият яратилган. Иккита спорт 
майдони, кураш, каратэ тўгараги 
ишлаб турибди. Аммо болалар 
майдончасига эҳтиёж бор. Бун-
дан ташқари, йигит-қизларни 
китобхонликка қизиқтириш учун 
кутубхона керак.

Ёшлар етакчилари ўртасида 
спорт мусобақаси ва спартакиада 
ўтказилса, фаолиятимизни янада 
такомиллаштириш, ўзаро тажриба 
алмашиш имконияти кенгаяди.

Яна бир таклифим, энг яхши, 
деб топилган ҳамкасблар хори-
жий давлатларда малака оши-
ришга юборилиши лозим. Чунки 
бошқа мамлакатларнинг ёшлар 
билан ишлаш тажрибаси биз учун 
ҳам қизиқ, ҳам фойдали.

Маҳалладаги ишсиз ёшлар бандлигини таъминлаш 
учун “Ёшларга ер ажратиш орқали уларнинг 
даромадларини ошириш ва бандлигини таъминлаш, 
шунингдек, янги ер майдонларини ўзлаштириш чора-
тадбирлари тўғрисида”ги Президент қарори қўшимча 
имконият яратди. Қарор асосида “Ёшлар дафтари”га 
киритилган 10 нафар ишсиз ёшлар ва меҳнат 
миграциясидан қайтган фуқароларнинг бандлигини 
таъминлаш ва даромад манбаига эга бўлишлари учун 
30 сотихдан ер ажратиб берилганди.

Назокат АБДУҚУНДУЗОВА,
Олий таълим, фан ва инновациялар 
вазирлиги ахборот хизмати раҳбари:

— Президентнинг “Олий таълим 
муассасаларига тест синовлари 
орқали қабул қилиш тизимини 
такомиллаштириш бўйича қўшимча 
чора-тадбирлар тўғрисида”ги қарори 
ҳамда “Давлат хизматлари кўрса-
тишни соддалаштириш, бюрократик 
тўсиқларни қисқартириш ҳамда 
давлат хизматлари кўрсатиш мил-
лий тизимини ривожлантиришнинг 
қўшимча чора-тадбирлари тўғриси-
да”ги фармонига мувофиқ, айрим 
тоифадаги абитуриентлар тўловдан 
озод этилган.

Жумладан, тест синови ўтказила-
диган йилда таълим муассасаларини 
тамомлаган абитуриентлар, ноги-
ронлиги бўлганлар, “Меҳрибонлик” 
уйи ва болалар шаҳарчаси бити-
рувчилари, “Ягона ижтимоий ҳимоя 
реестри” ахборот тизимида рўйхатга 
олинганлар ва уларнинг фарзандла-
ри, “Ёшлар дафтари”га киритилганлар, 
тўғридан-тўғри талабаликка имтиёзли 
асосда тавсия этилганлар тўловдан 
озод этилган.

БИЛАСИЗМИ?

Диёрбек ТУРСУНОВ.
Чироқчи тумани:

— Олий ўқув юртига иккинчи 
бор ҳужжат топширишда тест 
синовлари учун йиғим белгиланган. 
Бу йил ўқишга иккинчи бор ҳужжат 
топширдим. Йиғим маблағини 
тўламаганим учун тест синовига 
киритилмадим. Айтингчи, ёшларга бу 
борада имтиёз яратилганми? Кимлар 
бу тўловдан озод этилган?

Кимлар 
тўловдан 
озод этилган?

доирасида ёрдам кўрсатдим. Олий 
таълим муассасаларида ўқиётган уч 
нафар талабанинг шартнома пули тўлаб 
берилди. Икки нафарига 10 сотихдан ер 
ажратдик.

Ёшларнинг бўш вақтини мазмунли 
ташкил этиш ва спортни оммалаштириш 
доирасида амалга оширилаётган саъй-
ҳаракатимиз натижасида “Беш ташаббус 
олимпиадаси”да йигит-қизлар муносиб 

иштирок этмоқда. Шахмат бўйича 
республика босқичида ўтган йили 
Улуғбек Ниёзов ғолиб чиқди. Бу ютуқ 
эвазига маҳаллага воркаут майдончаси 
қуриб берилди. Бундан ташқари, енгил 
атлетика бўйича жамоавий баҳсларнинг 
вилоят босқичида ғолиб бўлдик.

Йил бошида 32 нафар оғир 
тоифадаги ёш рўйхатга олинганди. 
Ҳозир бу рақам тўрт нафарни ташкил 
этмоқда. 486 нафар оталиққа 
олинган ёш билан алоҳида назорат 
ишлари йўлга қўйилган. Маҳаллага 
бириктирилган туман адлия бўлими 
ходими Элдор Суннатов билан 
хонадонларга кириб, муаммо ва 
таклифлар ўрганилмоқда. Тарғибот 
тадбирлари натижасида жорий 

йил жиноятчиликдан холи ҳудудга 
айландик. Ўтган йили ёшлар ўртасида 
5 та жиноят қайд этилганди. Бу йил 
бирорта кўнгилсизлик содир бўлмади.

Хорижга ишлаш учун кетган ёшлар 
билан онлайн мулоқот ташкил этиб, 
оилавий ва бандлик масалалари 
билан яқиндан танишяпмиз. Қайтиш 
истагидагиларга муносиб иш ўринлари 
таклиф этилмоқда. Рўйхатга олинган 29 
нафар миграциядаги ёшнинг 7 нафари 
олий таълим муассасасида ўқиса, 
21 нафари турли соҳаларда меҳнат 
қилади. Ҳозирда 3 нафарини ватанга 
қайтаришга эришдик.

Лазиз Бозоров ана шундай ёшлар 
вакили. Узоқ йиллардан бери хорижда 
ишлаб юрарди. Юртга қайтгач, 
қизиқиши бўйича ишга жойладик. Бугун 
оиласи бағрида даромад топмоқда.

Ишсиз сифатида рўйхатга олинган 
Умиджон Отажоновнинг деҳқончиликка 
уқуви борлиги аниқланиб, 10 сотих ер 
берилди. Бу майдонга биринчи экин 
учун сабзавот экди. Энди иссиқхона 
ташкил этиб, турли резавор маҳсулотлар 
етиштирмоқда. Йил охиригача тахминан 
50 миллион сўм даромад кутяпти.

Фаолиятим давомида ёшлар 
таклифини доимо ўрганиб боряпман. 
Жорий йил маҳалла ёшлари шахмат 
клуби ташкил этиш таклифини 
билдирди. Бунинг учун туман ёшлар 
ишлари бўлими 10 дона шахмат 
доскаси совға қилди. Аммо хона 
йўқлиги учун ҳозирча ундан фойдалана 
олмаяпмиз.

Сир эмаски, ёшлар етакчиларининг 
асосий иш вақти кўчада, хонадонларда 
ўтади. Ҳар куни уйма-уй ўрганиш 
олиб борамиз. Шу вазиятда тезкор 
чақирувларга етиб бориш қийин 
бўлмоқда. Агар субсидия асосида скутер 
ажратилса, узоғимиз яқин, мушкулимиз 
осон бўларди.

Маҳаллада ёшлар етакчиси лавозими жорий этилиши 
натижасида мурожаатларни ҳудуднинг ўзида ҳал этиш 
имконияти яратилди. Фаолиятимни шу тартиб асосида ташкил 
этиб, ҳар бир йигит-қизнинг яшаш тарзи, ижтимоий аҳволи 
билан танишиб боряпман. Йил бошида ўтказилган хатловда 
827 нафар ёш рўйхатга олинган.

ёшлар етакчиларининг 
асосий иш вақти кўчада, 
хонадонларда ўтади. Ҳар 
куни УЙМА-УЙ ўрганиш 
олиб борамиз. Шу вазиятда 
тезкор чақирувларга етиб 
бориш қийин бўлмоқда. Агар 
субсидия асосида скутер 
ажратилса, узоғимиз яқин, 
мушкулимиз осон бўларди.

Паҳлавон АБДУРАҲМОНОВ.
Чортоқ шаҳри:

— Мен ёлғиз она қарамоғида улғайдим. 
Отам болалигимда оламдан ўтган. Бу йил 

шартнома асосида олий ўқув юрти талабаси 
бўлдим. Шу боис ёшлар етакчисига шартнома 

пулини тўлашда ёрдам сўраб мурожаат 
қилдим. Етакчи маҳалла учун қанча маблағ 
ажратилса, уни аризачилар ўртасида тенг 

тақсимланишини айтди. Яъни 10 нафар 
мен каби аризачи бўлса, 10 миллион сўм 

маблағ тенг тақсимланаркан. Шу тўғрими? 
Ҳақиқатан ҳам, шартнома тўлови учун 

ҳар бир маҳаллага маблағ лимит асосида 
ажратиладими? Амалдаги тартибга кўра, 

барча эҳтиёжманд ёшларга тўлов шартнома 
суммасининг 50 фоизи тўлаб берилмайдими?

Мадина АМРЕЕВА,
Ёшлар ишлари агентлиги 
мутахассиси:

— Йўқ, барча аризачига тўлов 
миқдорининг 50 фоизгача қисми 
тенг тақсимланади. Бу Вазирлар 
Маҳкамасининг “Ёшлар муам-
моларини ўрганиш ва ҳал этиш 
тизимини янада такомиллашти-
риш чора-тадбирлари тўғриси-
да”ги қарори асосида тартибга 
солинган. Юқоридаги ҳужжатга 
кўра, тўлов-шартнома пулларини 
давлат тўлаб берадиган талаба-
ларнинг махсус рўйхати шакл-
лантирилган.

Рўйхат бўйича Меҳрибонлик 



Ўзбекистонда
замонавий касбларни 
тўлиқ бепулга ўргатадиган 
дастур — “USTOZ AI”
ишга туширилди.

1 ноябрдан
“ТОШКЕНТ-ПЕКИН-
ТОШКЕНТ” йўналиши 
бўйича рейслар сони 
ҳафтасига 4 тагача 
кўпайтирилади.

Ўзбекистон ва
Россия савдо айланмасини 
ошириш бўйича
“ЙЎЛ ХАРИТАСИ”
ишлаб чиқди.

СОЛИҚҚА ТОРТИЛМАЙДИ

“ФУҚАРОЛАР СОЛИҚЛАРНИ
ЎЗ ВАҚТИДА ТЎЛАМОҚДА”

ТАҲЛИЛ ХАБАРДОРМИСИЗ?

ИМКОНИЯТСОЛИҚЧИ – КЎМАКЧИ

ернинг
Бозор баҳоси 
шаклланмаган

Ўзбекистонда 
товарлар эркин 
ҳаракатланади

Азиз ҲАМИДОВ, 
Ромитан туманидаги
“Боғча”, “Ўба” ва “Ромитан”  
маҳаллалари солиқ инспектори.

Маҳаллаларнинг ички 
имкониятларидан 
келиб чиқиб, маълум 
соҳаларга ихтисос-

лаштириляпти. Масалан, “Ромитан” 
маҳалласи қайта ишлаш корхона-
ларига ихтисослашмоқда. Бирги-
на, “WBM Romitex” корхонасида 
1000 та иш ўрни яратилиб, бу 
ерда йилига 25 минг тонна ип-ка-
лава тайёрланмоқда. Лойиҳанинг 
иккинчи босқичида тайёр мато 
ишлаб чиқариш кўзда тутилган. 
Муҳими, бу туфайли қишлоқ жой-
да 3 мингга яқин иш ўрни ярати-
лади. “Ўба” маҳалласи боғдорчи-
ликка ихтисослашмоқда. Ҳозирга 
қадар 10 гектар ер майдонида 
узумзор ташкил этилди. “Боғча” 
маҳалласида деҳқончилик билан 
бирга, ишлаб чиқариш соҳаси 
ривожланмоқда. Ҳозирча нон ва 
нон маҳсулотлари ҳамда қурилиш 
моллари ишлаб чиқарилмоқда.  

Бугунги кунда учта маҳаллада 
110 та юридик шахс, 97 нафар 
якка тартибдаги тадбиркор фао-
лият юритмоқда. Август ойининг 
ўзида 10 та ишламай турган 
тадбиркорнинг фаолияти тиклан-
ди, 31 та корхонада 130 дан 
ортиқ ишчи фаолияти қонуний-
лаштирилди. 20 нафар ноқонуний 
ишлаётган фуқарони тадбиркор 
сифатида давлат рўйхатидан 
ўтказдим. Ўзини ўзи банд қилган 
236 нафар фуқаронинг 17 нафа-
ри ЯТТ сифатида иш бошлади. 
Саъй-ҳаракатларимиз натижаси-
да 102 миллион сўм бюджетга 
қўшимча манба аниқланди. 

Солиқ кодексининг 423- ва 

Вазирлар Маҳкамаси ҳузуридаги 
Макроиқтисодий ва ҳудудий 
тадқиқотлар институти 
мутахассислари Ўзбекистонда 
қишлоқ хўжалиги ерларини 
баҳолашнинг услубий асосларини 
такомиллаштиришга оид илмий 
ёндашувларни таҳлил қилди.

Хабарингиз бор, 1992 йилда Атроф-
муҳит ва ривожланиш бўйича Рио 
декларацияси қабул қилиниши 
билан ишлаб чиқаришни интен-

сивлаштириш ва табиий ҳолатни сақлаб 
қолиш ўртасида мувозанатни таъминлашга 
эътибор кучайди. Ресурсларни баҳолашда 
ҳисобга олиш зарур бўлган табиий омиллар 
ва индикаторлар доираси кенгайди.

Ерни баҳолашнинг услубий асосларини 
такомиллаштиришдаги энг фаол давр ўтган 
асрнинг 60-70 йилларига тўғри келади. 
Бу даврда АҚШда ерни баҳолашнинг учта 
тоифага эга ер унумдорлиги таснифи қўлла-
нилган: ер унумдорлиги синфлари (ернинг 
унумдорлиги бонитет балига ажратилади), 
кичик синфлар (ердан фойдаланишга қараб, 
бир нечта ер турларига ажратилади) ва 
бирликлар (юқоридаги икки тизимни ўзида 
жамлаб, қиймат берилади).

ХХ асрнинг 70-йилларида БМТнинг 
Озиқ-овқат ва қишлоқ хўжалиги ташкилоти 
(ФАО) тавсия этган усулга кўра, ҳар бир 
баҳолаш кўрсаткичи маълум балл (рейтинг) 
олади ва умумий баллар сонининг ўртача 
арифметик қиймати сифатида ҳисобланади 
(LUI – ердан фойдаланиш интенсивлиги 
индекси). Тупроқ бонитировкаси участка-
нинг турли хил сифат кўрсаткичларини 100 
балли шкала бўйича мос ёзувлар билан 
таққослаш орқали амалга оширилади.

Қишлоқ хўжалиги ерларини баҳолаш 
– бу ернинг бозор нархини ёки маълум 
ер участкасини ижарага беришнинг бозор 
қийматини ҳисоблашдан иборат. Бу жара-
ёнда агроиқлим шароитларини ҳам ҳисобга 
олиш зарур. Жумладан, мамлакатимизда 
вегетация даврининг узоқ ва қисқалигига 
қараб, жанубий ҳудудларда бир мавсумда 
уч марта, шимолий ҳудудларда эса бир 
марта экин экилади. Шу сабабли, баҳо-
лашда йиллик ёғингарчилик миқдори ҳамда 
ўртача йиллик ҳаво ҳарорати (“Ўзгидромет” 
маълумотлари) кўрсаткичларидан фойдала-
ниш керак.

Бугунги кунда қишлоқ ерларининг нор-
матив қиймати Вазирлар Маҳкамасининг 
2014 йил 18 августдаги 235-сонли қарори 
билан тасдиқланган низомга мувофиқ қуйи-
даги формула орқали ҳисобланади:

Npsk = Nu × Srk, бунда:
– Npsk – 1 га қишлоқ хўжалиги экинлари-
нинг норматив унумдорлиги, минг сўм;
– Nu – қишлоқ хўжалиги экинларининг 
норматив ҳосилдорлиги, ц/га;
– Srk – деҳқон бозорларида сотиладиган 
қишлоқ хўжалиги маҳсулотлари тегишли 
турига ўртача йиллик нарх, минг сўм/ц, 
пахта хомашёси ва бошоқли дон экинла-
рининг харид нархи минг сўм/ц.
Ушбу низомда норматив қийматни 

ҳисоблаш, аниқлашда айрим маълумотлар 
манбасининг йўқлиги ва жараённинг мурак-
каблиги бир контурда жойлашган, бир хил 
бонитет бали ва сув таъминотига эга бўлган, 
бир хил турдаги маҳсулот етиштирувчи тад-
биркорлик субъектларига тегишли ерлар-
нинг норматив қиймати ҳар хил бўлишига 
олиб келмоқда.

Замонавий иқтисодиётда ер иқтисодий 
баҳолашнинг энг қийин объектларидан 
бири бўлиб, бу қуйидаги сабабларга боғлиқ: 

– қишлоқ хўжалиги ерларининг ўзига хос 
хусусиятлари; 
– норматив-ҳуқуқий базанинг ривожлан-
маганлиги.
Ўзбекистондаги баҳолаш амалиёти шуни 

кўрсатадики, ер учун объектив бозор баҳо-
сининг шаклланмаганлиги ердан самарасиз 
фойдаланилишига олиб келмоқда. Шу боис 
қишлоқ хўжалиги ерларини баҳолашда, 
яъни норматив қийматини ҳисоблашда 
қуйи дагиларни эътиборга олиш ва амалиёт-
да қўллаш тавсия этилади:

– тупроқ унумдорлигини тавсифловчи 
кўрсаткичларнинг ягона коэффициен-
тини (тупроқ бонитет бали индекси 
кўринишида 0,1 дан 1 гача);
– ҳудуд агроиқлим кўрсаткичларининг 
жамланма коэффициентини (0,1 дан 
(қониқарсиз) 1 гача (қониқарли));
– истеъмол бозоридан яқин ёки узоқлиги 
ва инфратузилма кўрсаткичларининг 
жамланма коэффициентини;
– экинни суғориш учун муҳим бўлган сув 
билан таъминланганлик даражаси кўр-
саткичини ( 0,1 дан 1 гача).
– қишлоқ хўжалиги ерларини комплекс 
баҳолаш тизимини яратиш учун маълу-
мотлар базасини шакллантиришни.

Собир ТУРДИЕВ, 
Макроиқтисодий ва ҳудудий тадқиқотлар 

институти масъул ходими.

Агар сиз таълим учун ёки 
олинган таълим кредитини 
(фоизлари билан) қоплаш учун 
маблағларни профессионал 

ва олий таълим ташкилотларига 
ёки тижорат банкига иш берувчи 
томонидан ўтказиб берилишини 
ва бу маблағларингизга солиқ 

Гулжамол ШУКУРОВА,
Бизнес-омбудсман девони
Ахборот хизмати раҳбари. 

Хабарингиз бор, амалиётда товарларни 
бир ҳудуддан иккинчи ҳудудга 
олиб ўтишда тадбиркорлар сунъий 
тўсиқларга дуч келган ҳолатлар бўларди.

Масалан, ҳар йилги пишиқчилик дав-
рида маълум бир ҳудудда рўйхатдан 
ўтган экспортчи корхоналар турли 
меваларни қўшни ва бошқа хори-

жий давлатларга экспортини амалга ошириш 
учун турли вилоятлардан харид қилиб, корхона 
жойлашган божхона постлари орқали экспортни 
амалга оширишни режалаштирган вақтда юк 
автотранспорт воситалари асоссиз тўхтатиларди. 
Уларга маҳсулот сотиб олинган вилоятда давлат 
рўйхатидан ўтишлари ва ушбу вилоятдан экс-
портни амалга ошириш талаби қўйилган ҳолат-
лар ёки бўлмаса чигит маҳсулотини маълум бир 
ҳудуддан бошқасига олиб ўтилганда чиқармай 
туриш ҳолатлари учрарди.

Бундай ҳолатларда тадбиркорларнинг 
муаммоси жойида ўрганилиб, бартараф этил-
ган бўлса-да, яна қайта такрорланмаслиги учун 
қонунчилик базасини такомиллаштириш талаб 
этилаётган эди. Шу боис жорий йилнинг 29 
август куни Янги Конституцияда акс этган нор-
малар ижросини таъминлаш мақсадида айрим 
қонун ҳужжатларига ўзгартириш ва қўшимча-
лар киритилишини назарда тутувчи Ўзбекистон 
Республикаси қонуни қабул қилинди. Унга кўра, 
“Тадбиркорлик фаолияти эркинлигининг кафо-
латлари тўғрисида”ги Ўзбекистон Республикаси-
нинг қонунига ҳам қўшимча ва ўзгартиришлар 
киритилди.

Мазкур ўзгартириш тадбиркорлик субъект-
лари товарлари, хизматлари, меҳнат ресурслари 
ва молиявий маблағларининг, ушбу субъектлар 
давлат рўйхатидан ўтган ҳудуддан қатъи назар, 
Ўзбекистон ҳудудида эркин ҳаракатланишига 
доир ҳуқуқи таъминланиши белгилаб берилди. 
Бунинг натижасида экспорт соҳасидаги тадбир-
корлик фаолияти учун қулай муҳит яратилиб, 
иқтисодий маконда бирликни таъминлашга эри-
шилади.  Шу билан бирга, юртдошларимиздан 
агарда амалиётда маҳсулотларнинг Ўзбекистон 
ҳудуди бўйлаб ҳаракатланишида муаммоларга 
дуч келишса, Бизнес-омбудсманга мурожаат 
қилишлари сўралади.

Бундан ташқари, хабарингиз бор, жорий йил-
нинг 20 август куни давлатимиз раҳбарининг 
Нукус шаҳрида тадбиркорлар билан учрашуви-
да белгиланган вазифалар ижросини таъминлаш 
мақсадида Президент фармони имзоланди. 
Фармон билан Бизнес-омбудсманга ҳам бир қа-
тор масъул давлат органлари билан биргаликда 
тадбиркорларни қўллаб-қувватлашга қаратил-
ган норматив-ҳуқуқий ҳужжатлар лойиҳаларини 
ишлаб чиқиш топшириғи берилди. Хусусан,

– Тадбиркорлар фаолиятини тўхтатиб туриш 
учун асос бўладиган мезонларни белгилаш бўй-
ича норматив-ҳуқуқий ҳужжат лойиҳаси;

– Тадбиркорларнинг мулк ҳуқуқларини 
янада кучайтириш бўйича норматив-ҳуқуқий 
ҳужжат лойиҳаси;

– Солиқ соҳасида низоларни судгача ҳал 
қилиш механизмларини такомиллаштиришга 
қаратилган Ўзбекистон Республикаси Президен-
тининг қарори лойиҳаси;

– Тадбиркорлар ҳуқуқлари ва қонуний ман-
фаатларини ишончли ҳимоя қилиш чора-тад-
бирлари тўғрисидаги Ўзбекистон Республикаси 
Президентининг Фармони лойиҳаси;

– Тадбиркорлик субъектлари учун битта 
ҳуқуқбузарлик бўйича битта жавобгарликни 
белгилашга қаратилган қонун лойиҳаси.

солинмаслигини истасангиз, у ҳолда 
тегишли ариза билан иш берувчига 
мурожаат этишингиз лозим. Бу 
жараёнда қуйидаги ҳужжатлар илова 
қилиниши керак:

– талаба (талабалар) билан Ўзбе-
кистон профессионал ёки олий таълим 
ташкилотлари ўртасида тўлов-кон-

тракт асосида ўқитиш тўғрисида 
тузилган шартнома (шартномалар) 
нусхаси; 

– тижорат банки билан таълим 
кредитини олиш учун тузилган шарт-
нома (шартномалар) нусхаси. 

Агар сиз олдинги йилларда ишла-
ган бўлсангиз, шартнома суммасини 
ўзингиз (нақд ёки банк картаси орқали) 
мустақил равишда тўлаган бўлсангиз, 
доимий яшаш жойидаги солиқ органи-
га жами йиллик даромади тўғрисидаги 
декларация ва қуйидаги ҳужжатларни 
топшириш орқали тўланган даромад 
солиғини қайтариб олишингиз мумкин. 
Бунинг учун:

– талаба (талабалар) билан Ўзбе-
кистон профессионал ёки олий таълим 
ташкилотлари ўртасида тўлов-кон-
тракт асосида ўқитиш тўғрисида 
тузилган шартнома (шартномалар) 
нусхаси; 

– тижорат банки билан таълим 
кредитини олиш учун тузилган шарт-
нома (шартномалар) нусхаси; 

– Ўзбекистон профессионал ва олий 
таълим ташкилотлари ҳисоб рақамига 
(таълим кредитини (фоизлари билан) 
қоплаганда тижорат банки ҳисоб 
рақамига) пул маблағларини мустақил 
тўлаганлигини тасдиқловчи ҳужжат-
лар нусхаси тақдим этилиши керак. 

Агар таълим учун йўналтирилган 
маблағлар миқдори жами йиллик даро-
маддан ортиқ бўлса, бошқа оила аъзо-
си (ота/она, эр/хотин) солиқ тўланган 
сумманинг қолган қисмидан олинган 
даромад солиғини худди шу тарзда 
қайтариши мумкин. Бу жараёнда аввал 
имтиёз қўлланилган сумма миқдори 
тўғрисидаги маълумотнома тақдим 
этилиши керак. 

Агар сиз ва сизнинг оила аъзола-
рингиз турли ҳудудлардаги давлат 
солиқ органларида рўйхатдан ўтган 
бўлсангиз, у ҳолда имтиёзни қўлла-
моқчи бўлган шахс бошқа ҳужжатлар 
билан бирга оиланинг қолган аъзолари 
ушбу имтиёзни ҳали қўлламаганлиги 
тўғрисида маълумотнома тақдим этади.

Профессионал ва олий 
таълим ташкилотларига 
жисмоний шахслар ўзи 
ва фарзандларининг, 
шунингдек 26 ёшга 
тўлмаган турмуш ўртоғининг 
таълим олиши учун 
йўналтирган иш ҳақи 
ва бошқа даромадлари 
солиққа тортилмайди. 
Мазкур имтиёз ўқиш 
учун тижорат банклари 
томонидан ажратилган 
таълим кредитларини 
(фоизлари билан) қоплашга 
нисбатан ҳам қўлланилади.

Суҳроб ЗИЁДУЛЛАЕВ, 
Солиқ қўмитаси бош инспектори.

440-моддаларига мувофиқ, 
жисмоний шахслар мол-мулк 
ва ер солиғини 15 апрель ва 15 
октябрга қадар тенг улушларда 
тўлаши лозим. Менга бирик-
тирилган ҳудудда 1965 нафар 
мол-мулк солиғи ва 2038 нафар 
ер солиғи тўловчи жисмоний 
шахс бор. Маҳаллаларда олиб 
борилган тарғибот ва тушунтириш 
ишлари натижасида фуқаролар-
нинг солиқ маданияти ортди. 
Натижада жисмоний шахсларнинг 
60 фоизи солиқларини тўлаб 
бўлишди. Бу жараёнда жисмоний 
шахслардан олинадиган мол-мулк 
ва ер солиғи бўйича ундирилган 
маблағларнинг 10 фоизи “Маҳал-
ла бюджети” жамғармасида қоли-
ши ҳақидаги тарғиботларимиз ўз 
самарасини бермоқда.

“Боғча”, “Ўба” ва “Ромитан” 
маҳаллаларининг йиллик солиқ 
тушумлари кўрсаткичи 3 милли-
ард 908 миллион сўм этиб бел-
гиланган. Ўтган 8 ой давомида 2 
миллиард 918 миллион сўм дав-
лат бюджетига тушириб, режани 
63,6 фоизга бажардим. Шундан 
келиб чиқиб, йил охирига қадар 
“маҳалла еттилиги” ҳамкорлигида 

маҳалла бюджетига 1 млрд. 701 
млн. сўм қолдириш чораларини 
кўряпмиз. 

Янги тизимнинг яна бир 
эътиборли жиҳати шундаки, бунда 
махсус дастур орқали маҳалла 
солиқ инспекторларининг 
самарадорлик кўрсаткичи инсон 
омилисиз баҳоланиб, умумий 
рейтинг эълон қилиб бориляпти. 
Жорий йилнинг ўтган давридаги 
натижаларга кўра, Бухоро 
вилояти солиқ инспекторлари 
умумий рейтингда пешқадамлар 
сафида бўлиб келмоқда. Шахсан 
ўзимнинг фаолиятим август ойида 
90 баллдан юқори баҳоланди. 

Қувонарлиси, аҳолимиз 
солиқ тўловларни ўз вақтида 
тўлашни давлат ва жамият 
олдидаги бурчи эканини англаб 
етмоқда. Пировардида ана шу 
маблағлар ҳисобига жойларда 
янги-янги ижтимоий объектлар 
барпо этилмоқда, ички йўллар 
ва пиёдалар йўлакчалари 
яхшиланиб, ёритиш тизими, 
электр энергияси ҳамда 
табиий газ тармоқларидаги 
мавжуд камчиликлар бартараф 
этилмоқда.

Солиқ инспекторлари қуйи тизимга туширилгач, “Боғча”, “Ўба” ва “Ромитан” маҳаллалари 
менга бириктирилди. Асосий вазифам, маҳалладаги имкониятларни ишга солиб, солиқ 
базасини кенгайтириш, тадбиркорлик фаолиятини қонунийлаштиришга ҳамда ўзини ўзи банд 
қилганларни кичик бизнес тоифасига ўтишига кўмаклашишдир.

Янги тизимнинг яна бир эътиборли жиҳати шундаки, бунда махсус дастур орқали маҳалла солиқ 
инспекторларининг самарадорлик кўрсаткичи инсон омилисиз баҳоланиб, умумий рейтинг эълон 
қилиб бориляпти.



Ипотека
кредитлари бўйича
ГАРОВ ХАТИ 
онлайн тартибда 
расмийлаштирилади.

BYD ўзининг янги SEAGULL 
электромобилининг энг 
юқори “405 KM Flying” 
позициясини 208 300 000 
сўм нархда тақдим этди.

Марказий банк 
маълумотига кўра, 
Ўзбекистонинг ОЛТИН 
ЗАХИРАСИНИНГ ҚИЙМАТИ 
29,16 миллиард 
доллардан 30,4 миллиард 
долларгача ошди.

Анваржон ДУШАЕВ, 
Ховос туманидаги
“Шарқобод” маҳалласи
профилактика инспектори
 

   Шарқобод” маҳалласи туман 
марказидан олисда, Тожи-
кистон Республикаси билан 
чегарадош ҳудудда жойлаш-

ган. Бу ерда ижтимоий объектлардан 
иккита мактаб, иккита хусусий боғча 
ва “Шарқобод” қишлоқ врачлик пункти 
бор, холос. Йиғинда уч мингдан ортиқ 
фуқаро истиқомат қилади. Уларнинг 
асосий даромади – деҳқончилик ва 
чорвачиликдан. 

Маҳаллада бекор одамнинг ўзи 
йўқ, ҳамма бирор юмуш билан банд. 
Шу сабаб йиғин жиноятчиликдан холи 
ҳудуд. Шукрки, икки йилдан буён “яшил” 
тоифадамиз. Биласиз, ҳудудда битта 
жиноятчилик қайд этилса ҳам “сариқ” 
ёки “қизил” тоифага тушиб қолиш мум-
кин. Шу боис “маҳалла еттилиги” билан 
биргаликда ҳар куни ўнта хонадонга 

Ўқишни кўчириш бўйича имтиёз борми?

Аввал оммавий оферта шартларини 
билиб олинг

МЕНДА САВОЛ БОР...

СУД ҲУКМИПРОФИЛАКТИКА ҲУДУДИ

ОГОҲ БЎЛИНГ!

“Яшил” ҳудуд, бу — тарғибот самараси

Дастурлар икки турга – пулли 
ва бепул турларга бўлина-
ди. Пулли дастурлар хизмат 
кўрсатишни бошлашдан олдин 

ўзаро битим имзолашни талаб этади. 
Бу борада масофа халал бермаслиги 
учун оммавий оферта ишлаб чиқилган 
бўлиб, унда хизмат кўрсатувчи ва мижоз 
ўртасида ҳуқуқ ва мажбуриятлар тақ-
симланиб, ўзаро имзоланади. Бу жараён 
онлайн тарзда амалга оширилади. 

Оферта, офферта (лотинча: офферо 
– “таклиф этаман”), яъни бир шахснинг 
бошқа шахсга товар етказиб бериш, 
бирор-бир хизмат кўрсатиш ёки бошқа 
ҳаракат учун шартнома тузиш истаги 
ва шартлари ҳақида ёзма ёки оғзаки 
хабарнома ҳисобланади. Шундай хабар 
юборган юридик ёки жисмоний шахс 
офферент, хабарнома олган шахс эса 
аксептант деб аталади.

Оммавий оферта – бу икки томон, 

Отабек ЙЎЛДОШЕВ,
Мудофаа вазирлиги
ахборот хизмати раҳбари:
 
– Ўзбекистон Республикаси 
Президентининг 2022 йил 15 
июндаги 279-сон ҳамда Вазирлар 
Маҳкамасининг 2017 йил 20 
июндаги 393-сон қарорлари 
асосида ҳар йили қишки мавсумда 
5 декабрдан 15 декабргача, ёзги 
мавсумда 15 июлдан 5 августга 
қадар инстанциялар бўйича 
ҳарбий хизматчиларнинг оила 
аъзолари ва фарзандларининг 

Кишининг имон-эътиқоди 
мустаҳкам бўлса, уни ҳаётнинг 
енгил-елпи, алдамчи ҳою-
ҳаваслари йўлдан оғдиролмайди. 
Диёр туппа-тузук оила фарзанди, 
бир фарзанднинг отаси, топгани 
оиласига етаётганди. Нима бўлдию 
кўнгли кўчадаги “ҳурлиқолар”ни 
истаб қолди. Ҳаммаси шундан 
кейин, яъни, ҳалоли қолиб ҳаромга 
интилганидан бошланди. Уйдан 
барака учди. Охир-оқибат...

Келинг, унинг “ўткир ҳиссиётлар”га 
интилган хомхаёллари қандай ту-
гагани ҳақида бир бошдан ҳикоя 
қилайлик. 

Диёр 1994 йилда туғилган. Маълумоти 
ўрта. Очиқкўнгил, меҳнаткашлиги, катта-
кичикка ҳурмат билан муомала қилиши 
туфайли таниш-билишлари уни ишсиз 
қўйишмади. Маоши яхши иш топиб 
беришди. Уйланди, бахтига рафиқаси 
саранжом-сариштали, камсуқум, тежамкор, 
сабрли аёл чиқди. Бир фарзандли бўлди.

Эҳтимол, унинг ўрнида бошқа 
бўлганида ҳаётидан мамнун, шукронасини 
қилиб, тинч-тотув яшарди. Унинг эса 
кўнгли ўткир ҳиссиётлар талабида – 
боши ёп-ёруғ жилвакор, аммо охири 
қоп-қоронғу ва хатарли бўлган кўчага 
етаклади. Ўзини бадавлат кўрсатмоқчи 
бўлган Диёрнинг атрофида ўралашган 
“хонимчалар”, вақт ўтиб, чўнтагини қоқиб 
бўлгач, уни бошқа “овчи”га топширишди. 
Бу гиёҳванд ва психотроп моддалар 
истеъмол қилувчи 1977 йилда туғилган, 
оилали, Мурод эди.

Мурод илгари босқинчилик, ўғрилик, 
зўрлик ишлатиш билан қўрқитиш каби 
жиноятларни содир этиб, бир неча 
бор қамалиб чиққанди. Аввал Диёр ўз 
истеъмоли учун Муроддан гиёҳванд 
моддаларини сотиб олиб юрди, 
кейинчалик сотиб олишга қурби етмагач, 
ўзи сотишни мақсад қилди. Тақдир 
чархпалагини кўрингки, бошида Муроддан 
оғу сотиб олиб юрган Диёр энди унга ўзи 
сота бошлади.

2023 йилнинг 9 январь куни соат 
16:30 ларда Миробод тумани ИИО ФМБ 
ходимлари бошқа ҳуқуқни муҳофаза 
қилувчи органлар билан ҳамкорликда 
гиёҳвандлик воситаларига қарши ўтказил-
ган тезкор тадбирда Муроднинг маши-
насининг чап эшиги қисмидан Диёрдан 
сотиб олинган 3 млн. 200 минг сўмлик 
15.98 граммни ташкил этувчи “марихуана” 
моддаси топилди.

Тергов жараёнида Диёр юқоридаги 
марихуана гиёҳвандлик моддасини 
Санжар исмли шахсдан 2 млн. сўмга сотиб 
олиб, Муродга 3 млн. 200 минг сўмга 
пуллагани аниқланди. Тергов жараёнида 
Мурод Диёрга қараганда ўзини жуда 
тажовузкор тутди, айбловларни инкор 
эта бошлади. Бу унинг қамоқда ўтириб 
“тўплаган тажрибаси” эканидан далолат. 
Шундай қилсам, жазодан қутулиб қоламан 
деб ўйлади. Афсуски, бунинг ўрнига тўғри 
йўл танлаганида ўзи учун кони фойда 
бўларди.   

Жиноят ишлари бўйича Миробод 
тумани суди Диёрни Жиноят кодексининг 
273-моддаси 5-қисми (“Гиёҳвандлик 
воситалари ёки психотроп моддаларни 
ўтказиш мақсадини кўзлаб қонунга 
хилоф равишда тайёрлаш, олиш, сақлаш 
ва бош қа ҳаракатлар қилиш, шунингдек 
уларни қонунга хилоф равишда ўтказиш”) 
билан айбдор, деб топди. Суд Диёрнинг 
муқаддам судланмагани, жиноятни 
очишда фаол ёрдам бергани, қарамоғида 
вояга етмаган фарзанди борлиги, чин 
кўнгилдан пушаймонлигини инобатга 
олиб, Жиноят кодексининг 57-моддасини 
қўллаб, 7 йилга озодликдан маҳрум қилиш 
жазосини тайинлади.

Шунингдек, Мурод Жиноят кодекси-
нинг 25-, 273-моддаси 5-қисми билан 
айбдор деб топилиб, 57-моддасини қўл-
лаб, 7 йил озодликдан маҳрум қилинди. 
Санжар исмли шахснинг шахсини тўлиқ 
аниқлаш мақсадида тергов ҳаракатлари 
давом этмоқда.

Меҳрож ХИДИРОВ,
Миробод тумани

ИИО ФМБ ҳузуридаги
тергов бўлими терговчиси

– Контракт бўйича 
Сурхондарё вилоятида 
ҳарбий хизматни 
ўтамоқдаман. Рафиқам 
Тошкент шаҳридаги олий 
таълим муассасасида 
ўқийди. Унинг ўқишини 
Сурхондарё вилоятидаги 
олий таълим муассасасига 
кўчириш бўйича ҳарбий 
хизматчи оиласига 
имтиёзлар борми?

Ботир ТЎЛҚИНОВ. 
Сурхондарё вилояти.

ўқишини кўчириш ишлари ташкил 
қилинмоқда. Хусусан, шу йили 
ҳарбий хизматчилар ва уларнинг 
оила аъзоларини ижтимоий 
ҳимоясини таъминлаш мақсадида 
ёзги мавсумда 402 нафар ҳарбий 
хизматчининг фарзандлари 
ва рафиқаларининг ўқишлари 
кўчирилди.

Ҳарбий хизматчининг 
фарзанди ёки турмуш ўртоғи 
ўқишини кўчириш учун қуйидаги 
ҳужжатлар тақдим этилиши керак: 

– билдирги (ҳарбий қисм 
командири номига);

– ҳарбий хизматчининг 
лавозимга тайинланганлиги 
тўғрисида буйруқдан кўчирма;
– ҳарбий хизматчи 
гувоҳномасидан нусха;
– турмуш ўртоғи ёки 
фарзандининг паспорт 
нусхаси;
– никоҳ тузилганлиги 
тўғрисида гувоҳнома нусхаси;
– турмуш ўртоғи ёки 
фарзандининг ўқиш жойидан 
маълумотнома;
– ҳарбий хизматчининг 
телефон рақами.

одатда хизмат кўрсатувчи ва истеъ-
молчи ўртасидаги битим шартларни 
белгилайдиган ҳуқуқий ҳужжат. Шу боис 
кредит олиш ёки шартномавий (пуллик) 
муносабатларга кириш имкониятини 
кўриб чиқяпсизми, оммавий офертани 
ёки битим билан боғлиқ шартномани 
диққат билан ўқиб чиқиш ва тушуниш 
жуда муҳим. Ушбу ҳужжат иштирок 
этган томонлар ўртасидаги ҳуқуқий 
муносабатлар учун асос бўлиб хизмат 
қилади ва ҳар бир томоннинг ҳуқуқлари 
ва мажбуриятлари тўғрисидаги муҳим 
маълумотларни тақдим этади.

Лекин унутмаслик керакки, бу каби 
оммавий оферта шартлари билан тўлиқ 
танишиб чиқмай туриб, қабул қилини-
ши оқибатида кўплаб молиявий муам-
молар келиб чиқиши мумкин. Масалан, 
фуқаро ўзининг инстаграм саҳифасида 
видеоролик кўраётган пайтда соғлом 
озиш ҳақидаги вебинарни кўриб қола-
ди. Унга қизиқиб, келтирилган ҳаволани 
босиш орқали веб-саҳифага киради. У 
орқали рўйхатдан ўтиш давомида омма-
вий офертани қабул қилиб, бир неча 

кун дастурдан бепул фойдаланади. Бе-
пул фойдаланиш даври тугаганидан сўнг 
эса озиш бўйича олаётган қўлланмалар 
учун обунани, яъни пул ойма-ой маълум 
миқдорда пластик картасидан ечилади. 
Фуқаро эса бундан бехабар. Пластик 
картасидан пул ўғриланаётгани ҳақида 
“102” рақамига мурожат қилади. 

Бу каби ҳолатлар ўрганилганда 
омма вий офертанинг ичида ушбу 
веб-дастурдан фойдаланиш учун уч 
кун бепул эканлиги, қолган кунлар ҳар 
ойлик тўлов ҳисобидан пуллик обуна 
бўлиши, фуқаро бунга рози бўлганлиги 
юзасидан “розилик” тугмасини босгани 
аниқланган. Суриштирув жараёнида 
аризачи оммавий оферта шартлари 
билан тўлиқ танишмасдан кейинги ўтиш 
тугмаларини босаверганини маълум 
қилган.  

Юқоридаги мисолга қайтадиган бўл-
сак, фуқаро соғлом озиш бўйича олаёт-
ган қўлланмалар учун уч ой мобайнида 
веб-дастурдан фойдаланиб келиши 
давомида ушбу веб-дастурга боғланган 
пластик картасидан пул маблағлари ечиб 
олинган.

Ҳурматли фуқаролар!
Бу каби ҳолатга тушмаслик ва плас-

тик картангиздаги пуллар қаерга ғойиб 
бўлаётганидан хавотир олмаслик учун 
қуйидаги маслаҳатларга амал қилинг!

Аввало, кредит расмийлаштириш, 
веб-дастурларни юклаб олиш, шартнома-
вий (пуллик) муносабатларга киришишда 
оммавий оферта ёхуд тақдим этилган 
шартнома шартлари билан тўлиқ тани-
шиб чиқинг. Веб-дастурлардан пуллик 
хизмат ёрдамида фойдаланиш ниятингиз 
бўлмаса, пластик картангизни ушбу дас-
турларга боғламанг. Пластик картангизни 
маълумотлари сўралса, огоҳ бўлинг.

Шартномани имзолаш учун шарт-
нома ўзингиз яхши биладиган тилда 
тақдим этилишини талаб қилинг ва 
ўзингизга бир нусхасини олинг, уни, 
албатта, сақлаб қўйинг. Кредит ёки қарз 
шартномаси шартларида истеъмолчи 
ҳуқуқларини чеклаб қўядиган талаблар 
киритилмаганига аҳамият беринг. Кредит 
фоизлари ва қўшимча хизматлар (тўлов-
лар) билан танишиб, тўлов усулини ва 
суғурталовчини эркин танлаш ҳуқуқидан 
фойдаланинг.

Бугунги кунда ҳаётимизни замонавий гаджетларсиз тасаввур қилолмаймиз. 
Гаджетлар ёрдамида касбимиз, маиший хизматлар, соғлиғимиз, хонадонимиз 
ва бошқа шахсий юмушларимиз учун кераклиги бўлган турли хил электрон 
дастурлардан фойдаланамиз.

Умаршоҳ САЙДАЛИЕВ, 
Тошкент шаҳар
ИИББ ходими.

ҲОЮ-ҲАВАСГА
ЭРК БЕРИЛСА...

кириб, уларнинг турмуш-тарзи, ижтимо-
ий-иқтисодий ҳолатини ўрганиб, зарур 
ёрдамлар кўрсатиляпти.

Энг муҳими, ҳуқуқбузарликларнинг 
оқибати билан эмас, балки унинг 
олдини олиш билан курашяпмиз. 
Аҳоли ўртасида тарғибот ишларини 
кучайтириб, доимий мулоқотдамиз. 

Икки йилдан буён “яшил” тоифада 
турганимизнинг асл сабаби ҳам 
тарғибот натижасидир. 

Хабарингиз бор, сўнгги пайтларда 
пластик карталар билан боғлиқ 
турли фирибгарликлар авж олди. 
Шарқободликларни мана шундай 
фирибгарлик лар қурбонига айланиб 

қолмасликлар учун фуқароларимиз 
нималарга эътибор қаратиш зарурлиги 
ҳақида қўлланма материаллар 
тарқатилиб, тушунтириш ишлари олиб 
бориляпти.

Жиноятчиликнинг асл илдизи кўп 
ҳолларда бекорчиликдан келиб чиқади. 
Шу боис “маҳалла еттилиги” билан ҳам-
корликда ишсиз аҳолини ишли қилишга, 
ёшларни ўзи қизиққан бирор касб-ҳу-
нар, спорт ёки санъат билан шуғуллани-
шини таъминлаяпмиз. Ҳар икки мак-
табда фан ва спорт тўгараклари ташкил 
этилган. Ўқувчиларнинг белбоғли кураш 
ва шахматдаги натижалари қувонарли. 
Туман ва вилоятда биринчиликни ол-
ганлар кўп. Шунингдек, ёшлар ўртасида 
спорт мусобақалари, турли танлов ва 
маданий тадбирлар ўтказиб келяпмиз.

Профилактика инспекторларининг 
бевосита жойларда самарали хизмат 
ўташи учун муносиб ижтимоий-маиший 
шароитлар яратиб берилмоқда. Хусусан, 
маҳаллаларда хизмат уйлари қурилиб, 
имтиёзли кредит асосида автомаши-
налар билан таъминланди. Бундай 
қулайликлар профилактика инспек-
торларининг кечаю кундуз ўз ҳудудида 
бўлиб, ҳар бир хонадон билан самарали 
ишлаш, маҳаллада жиноятчиликнинг 
олдини олиш, фуқаролар осойишта-
лиги ва хавфсизлигини таъминлашида 
ўзининг ижобий натижаларини кўрсат-
моқда. Мен ҳам шундай шароитларда 
шарқободликлар билан ёнма-ён яшаб, 
ишлаяпман.

Чегара ҳудудда бўлганимиз учун 
огоҳликни икки ҳисса кучайтирганмиз. 
Ҳудуднинг турли нуқталарига видео-
кузатув қурилмалари ўрнатилган. Яна 
олтита ана шундай замонавий қурилма-
лар қўйилиб, тарғибот ишлари кучайти-
рилади.

Қувонарлиси, бугун одамлар илга-
ригидек, инспекторлардан қочаётгани 
йўқ, аксинча, ўзининг, маҳалласининг 
осойишталиги ва хавфсизлигини 
таъминлашни сўраб, биринчи навбатда 
бизга мурожаат қилмоқда. Албатта, бу 
натижаларга ўз-ўзидан эришилгани йўқ. 
Президентимизнинг оқилона сиёсати 
ва изчил ислоҳотлар самараси ўлароқ, 
маҳаллаларда жиноятчилик жиловлан-
япти. Одамларнинг тинч-тотув яшаши 
учун ҳар бир маҳалланинг “қулф-кали-
ти” яратилди.

Анваржон Душаев Президентнинг “Ўзбекистон Республикаси давлат мустақиллигининг ўттиз 
уч йиллиги муносабати билан ҳарбий хизматчилар ва ҳуқуқни муҳофаза қилиш органлари 
ходимларидан бир гуруҳини мукофотлаш тўғрисида”ги фармонига кўра, “Содиқ хизматлари учун” 
медали билан тақдирланди.



“E-EKSPERTIZA”
тизими яратилиб,
суд-тергов органларининг 
ахборот тизимларига 
интеграция қилинади.

Туркий дунё
КРЕАТИВ ЁШЛАРИ 
МАРКАЗИ Ўзбекистонда 
ташкил этилади.

“ЭЛЕКТРОН 
ПОЛИКЛИНИКА” ва 
“Электрон шифохона” 
ахборот тизимлари
ишга туширилади.

Одил
судловдан
тенг 
фойдаланилади

Қалбнинг кўзи билан нурлидир маскан
ЖАРАЁН

ИЖТИМОИЙ ҲИМОЯ

ЯНГИЛИК

“Кўмакка кўз тикиб 
турганлар к̧анча”

Биринчи навбатда, 
иккита маҳалладаги 
оилаларни ҳаммасини 
тўлиқ ўрганиб чиқдим. 
Уларнинг яшаш шароити 

ва имкониятларини ҳисобга 
олиб, турли хизматлар кўрсатиб 
келяпмиз. Айниқса, ногоронлиги 

Мактаб-интернатда 
ўқувчиларнинг спортнинг пара 
йўналиши билан шуғулланиши 
учун қулай муҳит яратилган 

бўлиб, керакли ускуналар билан тўлиқ 
таъминланган. Яхши натижалар бунинг 
яққол исботидир.

Бухоро шаҳар 24-сон “Нурли маскан” 
ихтисослаштирилган мактаб-интернатида  
288 нафар ўқувчи таълим-тарбия олиб 
келмоқда. Муассасасида дарсдан ташқари 
шашка, шахмат, дзюдо, флористика, тарих, 
рақс, она тили, мусиқа каби 14 хил фан 
тўгараклари фаолият олиб бормоқда. 
Ўқитувчи ва тарбиячилар таълим-тарбия 
жараёнининг самарадорлигини ошириш 
мақсадида замонавий педагогика 
янгиликларини ўрганиб, кўриш бўйича 
имконияти чекланган болаларни 
ижтимоий ҳаётга мослаштириш учун 
қўллаб келмоқда. Бу борада очиқ 
дарслар, қўшимча машғулотлар, бадиий-
мусиқий тадбирлар, профилактика 
кунида бўлиб ўтадиган давра суҳбатлари, 
интеллектуал беллашувлар, фан ойлигига 

Қонунга мувофиқ, давлат 
ногиронлиги бўлган шахслар 
учун бошқалар билан тенг 
равишда одил судловдан 
фойдаланиш имкониятини 
таъминлайди. Жумладан, 
суд жараёнининг барча 
босқичларида, шунингдек, 
суриштирув ва дастлабки 
тергов босқичларида 
ногиронлиги бўлган 
шахсларнинг қонунда 
белгиланган тартибда 

Бухоро шаҳридаги 24-сон “Нурли маскан” ихтисослаштирилган мактаб-интернати ўқувчилари, кўриш қобилияти паст болалар пара 
енгил атлетика спорт тури бўйича ёшлар терма жамоасига қабул қилинди. Хусусан, мазкур мактаб-интернат ўқувчиси Қобилжон 
Шодиев, Ботир Муҳаммедов ва Сарвар Иброҳимов ёшлар ўртасида пара енгил атлетика спорт турининг узунликка сакраш ҳамда узоқ 
масофага югуриш баҳсларида фахрли ўринларни қўлга киритиб, ёшлар терма жамоаси аъзосига айланди.

атаб ташкил этилган давра суҳбатлари 
таълим-тарбия самарадорлигини 
ошишида катта аҳамият касб этмоқда. 

Ҳафтанинг сешанба кунлари 
“Эрталабки сафланиш” маърузаларида  
ҳуқуқбузарликни олдини олиш, билим 
эгаллашнинг аҳамияти, ватанпарварлик 
каби мавзуларда фойдали маълумотлар 
бериб келинмоқда. “Қизларжон” клуби 
аъзолари учун тарбиявий тавсиялар, 
бугун уларга яратиб берилаётган 
имкониятлар ҳақида батафсил тушунча 
бериб борилади. 

Ўқувчиларнинг иштиёқини янада 
ошириш, илм олишга интилишини 
кучайтириш мақсадида турли кўрик-
танловлар ташкил этиш доимий анъанага 
айланган. Хусусан, “Беш ташаббус 
паралимпиадаси” ташкил қилиниб, 
ғолибликни қўлга киритган қатнашчилар 
муносиб тарзда тақдирланди. Шунингдек, 
“Заковат” интеллектуал беллашувлари 
ўқувчилар ақлий салоҳиятини чархлашда 
катта мактаб вазифасини ўтаяпти. 

Жиззах шаҳрида ўтказилган мини-

футбол бўйича Ўзбекистон чемпионатида 
мактаб-интернат жамоаси 3-ўринни 
эгаллашга муваффақ бўлди. Туркиянинг 
Анталия шаҳрида ўтказилган шашка 
бўйича жаҳон чемпионатида муносиб 
иштирок этган Жавоҳир Жамолов жаҳон 
чемпиони деган юксак номга сазовор 
бўлган бўлса, Мухсина Искандарова 
2 йўналишда кумуш медаллар билан 
тақдирланди.

Ижодкор ёшларнинг шеърий кечалари 
ҳамда Ўзбекистон кўзи ожизлар жамияти 
“Ижод” форуми доирасидаги “Соз ва 
сўз сеҳри” концерт дастурлари иқтидор 
эгаларини рўёбга чиқаришга хизмат 
қилмоқда.

Инсоннинг камол топиши, шахс 
сифатида шаклланиши, юртга наф 
келтириши учун, аввало, қалб кўзи 
очиқ бўлиши керак. У мақсадларини, 
танлаган йўлини аниқ кўра олсагина, 
ҳаракатларида унум ва самара бўлади. 
Шу маънода “Нурли маскан” илм билан 
ёшларнинг дилини нурафшон этишдан 
тўхтамайди.

Зарнигор НАФИДДИНОВА,
Ижтимоий ҳимоя миллий агентлиги
Бухоро вилояти бошқармаси матбуот котиби.

Ўқувчиларнинг иштиёқини янада ошириш, илм олишга интилишини кучайтириш 
мақсадида турли кўрик-танловлар ташкил этиш доимий анъанага айланган.

бўлганларни қўллаб-қувватлаш 
масаласига алоҳида эътибор 
қаратиляпти. 

Фаолиятим давомида 14 та 
кейс очиб, деярли барчасига 
ижобий ечим топишга муваффақ 
бўлдик. Хусусан, 4 ёшли Шаҳ-
зода Шарофбоеванинг нутқида 

нуқсони борлиги аниқлангач, 
тиббий-ижтимоий экспертиза ко-
миссиясидан ўтказилди. Текширув 
натижасига асосланиб, уни махсус 
болалар боғчасига жойлаштириш-
ни режалаштирганмиз. Қолаверса, 
оилага болалар нафақаси бе-
риладиган бўлди. Ногиронлиги 

тасдиқланса, бунинг учун ҳам 
қўшимча ёрдам пули тўланади. 

80 ёшли Зумрад 
Сатторованинг алоҳида 
парваришга эҳтиёжи борлиги 
ҳисобга олиниб, анчадан буён 
унга ғамхўрлик қилиб келаётган 
келини расман қаровчи этиб 

бириктирилди. Қолаверса, 
аёлни чуқурлаштирилган тиббий 
кўрикдан ўтказдик. Керакли 
дори-дармон воситаларини харид 
қилиши учун “Саховат ва кўмак” 
жамғармасидан 1 миллион 500 
минг сўм миқдорида ёрдам пули 
ажратилди. Тез фурсатларда 
ногиронлик аравачасига эга 
бўлади. 

“Шўрча” маҳалласида истиқо-
мат қиладиган Иқбол Чориева 
2-гуруҳ ногирони. Турмушга 
чиқмаган, бирор касб-ҳунарга эга 
эмас. Лекин ишлаш истаги борли-
гини инобатга олиб, Мономарказ-
да мактабгача таълим йўналиши-
да таҳсил оляпти. Ўқишни тамом-
лагач, шу соҳа бўйича муносиб иш 
топишига кўмаклашмоқчимиз. 

Ота-она қарамоғисиз қол-
ган болаларга васий тайинлаш 
борасида қатор ишлар амалга 
оширилмоқда. Шу кунга қадар 3 
нафар вояга етмаганларга яқин 
қариндошларини расмий вакил 
этиб тайинладик. Табиийки, бу 
каби болалар доимий меҳр ва 
эътиборга муҳтож бўлади. Шунинг 
учун тез-тез хабар олиб, яшаш 
шароити ҳамда ўқишини монито-
ринг қилиб борамиз. Дарсдан бўш 
вақтида қўшимча тўгаракларга 
бириктирганмиз. Ота-оналари би-
лан доимий хабарлашиб турамиз. 
Қандайдир муаммо юзага келган-
да, ҳамкорликда бартараф этиш 
чораларини кўрамиз.  

Янги ўқув йили бошланиши 
олдидан бир эҳтиёжманд 
оиланинг 2 нафар боласига 
мактаб харажатлари учун “Саховат 
ва кўмак” жамғармасидан 1 
миллион 500 минг сўм миқдорида 
моддий ёрдам кўрсатилди. 
Шунингдек, болалар нафақаси 
олиш учун ариза топширди. 
Аёлнинг турмуш ўртоғи чет элга 
ишлаш учун кетган. Юбораётган 
маблағи рўзғор тебратишга аранг 
етаётгани боис маҳалла уларга 
доимий равишда ёрдам бериб 
келмоқда. 

Ҳар куни 7-8 та хонадонга 
киришга ҳаракат қиламан. Аҳоли 
ҳолидан қанча кўп хабардор 
бўлсам, кўнглим шунча хотиржам. 
Улар орасида беморлар, бизнинг 
кўмагимизга кўз тикиб турганлар 
қанча. Шу масъулият юки ғайрат 
ва шижоат билан меҳнат қилишга 
ундайди. 

Жамиятда ҳар бир фуқаро-
нинг ўз ўрни ва иштироки бўли-
ши керак. Айниқса, имконияти 
чекланган инсонларни фаол бў-
лишга қанча ундасак кам. Бунинг 
учун турли тадбир, учрашув ва 
кўрик-танловлар ташкиллашти-
риш мақсадга мувофиқ бўлади.

Кўмакка муҳтож инсонларга ёрдам берсам, бирор мушкулини осон қилишда ҳиссам қўшилса, 
ич-ичимдан хурсанд бўламан. Шунинг учун маҳаллада янги жорий этилган ижтимоий ходим 
лавозими менда қизиқиш уйғотди. Ўзимни синаб кўриш мақсадида ҳужжатларимни топшириб, 
суҳбатдан ўтдим. Ниҳоят ниятим амалга ошиб, эҳтиёжманд кишиларга саховат ва меҳр 
улашишни бошладим.

Мафтуна БОЙМУРОДОВА,
Ромитан туманидаги 
“Шўрча” ва “Истиқлол” маҳаллалари 
ижтимоий ходими.

“Ногиронлиги 
бўлган 
шахсларнинг 
ҳуқуқлари 
тўғрисида”ги 
қонунга 
қўшимча
ва 
ўзгартиришлар 
киритилди.

бевосита ёки билвосита 
иштирок этишини таъминлашга 
қаратилган чораларни кўради.

Ногиронлиги бўлган 
шахсларнинг мамлакат 
ижтимоий-сиёсий ҳаётида 
бевосита ёки ўз вакиллари 
орқали иштирок этиши, 
шу жумладан қонунда 
белгиланган тартибда 
сайлаш ва сайланиш, 
референдумларда иштирок 
этиш ҳуқуқи таъминланади.

Давлат сайлов 
участкаларида (референдум 
участкаларида) ногиронлиги 
бўлган шахсларнинг барча 
тоифалари, шу жумладан 
эшитиш, кўриш бўйича 
ногиронлиги бўлган, 
ўриндиқли аравачалардан 
фойдаланувчи шахслар овоз 
бериши учун зарур шарт-
шароитлар яратилишини 
таъминлайди.

Илгари бундай маъёрлар 

мавжуд эмас эди.
Бундан ташқари, 

қонун ногиронлиги бўлган 
шахслар билан мулоқот 
қилиш учун қулай мулоқот 
шаклларини, шунингдек 
ижтимоий инфратузилма 
объектларини ногиронлиги 
бўлган шахсларнинг уларга 
монеликсиз кириши учун 
мослаштириш асосларини 
белгиловчи нормалар билан 
тўлдирилмоқда.

Шоҳижаҳон 
ўз уйига
эга бўлди

ЭЪТИБОР

Фарғона вилоятида етим ва 
ота-она қарамоғидан маҳрум 
бўлган болаларни уй-жой 
билан таъминлаш давом 
этмоқда. Шу кунга қадар бу 
тоифадаги болаларнинг 19 
нафари Президент қарори 
асосида уй-жой билан 
таъминланган бўлса, жорий 
йил якунига қадар бу сон 69 
нафарга етиши белгиланган.

Бағдод туманида 
яшовчи Шоҳижаҳон 
Мирзабоевга Гулистон 
шаҳарчасида қад 

ростлаган кўп қаватли 
уйдан янги хонадон калити 
тантанали тарзда топширилди. 
Кенг жамоатчилик вакиллари 
уй эгасини қутлар экан, 
мамлакатимизда ҳеч ким 
меҳр-эътибордан четда 
эмаслигига алоҳида урғу 
берди.

Ўз навбатида, Шоҳижаҳон 
ва унинг яқинлари оталарча 
ғамхўрлик учун давлатимиз 
раҳбарига самимий 
миннатдорлик билдиришди, 
эзгу дуолар қилишди.

Бу йил ўн саккизга 
тўлган Шоҳижаҳон тиш 
шифокори бўлишни 
истайди ва шу мақсади сари 
илдам бормоқда. Келгуси 
йили олий ўқув юртига 
киришда етим болалар 
учун қўшимча белгиланган 
1 фоизлик квота асосида 
унинг тест имтиҳонларида 
қатнашишини таъминлаш 
бўйича масъулларга зарур 
кўрсатмалар берилди.

Ижтимоий ҳимоя
миллий агентлиги

Фарғона вилояти бошқармаси
матбуот хизмати.



Ўз бе кис тон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри Мирзо 
Улуғбек тумани «Лашкарбеги» МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
6 650 нусхада чоп этилди.
Буюртма №: Г-920

Газета таҳририят компьютер 
марказида саҳифаланди ва
офсет усулида босилди.

Осиё чемпионатида 
ЎСМИР БОКСЧИЛАРИМИЗ 
4 та олтин, 6 та кумуш ва 
3 та бронза, жами 13 та 
медаль билан умумжамоа 
ҳисобида 1-ўринни 
эгаллади.

Ўзбекистон миллий
терма жамоаси
ЖАҲОН ЧЕМПИОНАТИ 
саралаш босқичида 
сафарда Қирғизистон 
термасини 3:2 ҳисобида 
мағлуб этди. 

“V Бутунжаҳон 
кўчманчилар 
ўйинлари”нинг биринчи 
кунида ўзбекистонлик 
спортчилар 12 ТА 
МЕДАЛЛАР ШОДАСИга
эга чиқди.

ДАВОЛАЙМАН 
ДЕБ КАСАЛНИ 
ЗЎРИҚТИРМАНГ!

“Гендер тенглик “Гендер тенглик 
фаоли”фаоли”

Аёллар спортга ошно б´лса гар,
Дунё саµни узра ³адам ташланар

ҲАФТАЛИК САЛОМАТЛИК

Диққат, танлов!

МАНЗАРА

Атлас  — аср ошган асл к̧адрият

Уста 
ҳунармандларнинг 
машаққатли 
меҳнати, 

ижодкорлиги ва маҳорати 
натижасида яратилган атлас 
табиий ипакдан тўқилгани 
боис силлиқ ва танага 
ёқимли ҳисобланади. Бир-
бирини такрорламайдиган 
ранг лар уйғунлиги 
ҳамманинг эътиборини 
тортиши аниқ. Атлас 
тўқиш Марғилонда жуда 
қадимдан ривожланган. 
Савдогарлар бу маҳсулотни 
катта қизиқиш билан харид 
қилишган. 2017 йилда 
ўзбек ипак матоларининг 
тўқиш технологияси 
ЮНЕСКОнинг инсоният 
номоддий маданий мероси 
рўйхатига киритилгани 
миллий матоларимизнинг 
жаҳон миқёсида ўзига 
хос ўринга эга эканининг 
яққол белгисидир. Бугунги 
кунда йўқолиб бораётган 
анъаналарни асраб-авайлаш 
хусусан, тарихий матоларни 
қайта тиклаш тобора 
муҳим аҳамият касб этиб 
бормоқда.  

Шу мақсадда юртимизда 
9-14 сентябрь кунлари 
“Хон атлас ҳафталиги” 
ўтказилмоқда. Кўзланган 
асосий мақсад ўзбек 
халқининг асрлик ўтмиш 
маданияти, урф-одат ва 
анъаналари, диди, эстетик 
қарашлари шунингдек, 
ташқи қиёфа, либос 
борасида ўзига хос 
хусусиятларини намойиш 
этишдан иборат.

Бундан ташқари, барча 
тоифадаги хотин-қизлар, 
уй бекалари, ўқувчи ва 
талаба қизлар, ёш келинлар, 
турли ташкилотларда 
фаолият кўрсатаётган 

Бир-бирини эшитишни 
истамайдиган тарафларни 
муросага келтириш учун 
“маҳалла еттилиги” билан 

ҳамкорликда анча ҳаракат 
қилдик. Хориждан оила бошини 
чақиртирдик. Вақт ўтиб, эр-
хотин бир-бирини тушунишди. 
Биргаликда тадбиркорликни 
йўлга қўйиб, хусусий болалар 
боғчасини ташкил этишди. Ҳозир 
25 нафар тарбияланувчиси бор. 
Топаётган даромади мусофирликда 
жамғарганидан анча кўп. Энг 
муҳими, оила сақлаб қолинди. Икки 
нафар бола яқинлари меҳрини ҳис 
қилиб улғаядиган бўлди. 

Маҳалламизда йил бошидан буён 
шу каби 6 та оилани яраштиришга 
эришдик. Бу ишда бизга 32 та 
кўчанинг кўчабошилари катта ёрдам 
бермоқда. Уларнинг кўмаги билан 
ҳар бир хонадондаги вазиятдан 
хабардор бўлиб турамиз. Қайсидир 
уйда овоз баландроқ кўтарилиб 
қолса, дарров етиб бориб, жойида 

Кузнинг салқин кунлари бошланди. 
Ёғингарчилик мавсуми яқин. Бу — ўткир 
респиратор вирусли инфекциялар авж 
олиши учун қулай муҳит. Ана шу даврда 
шамоллаш ва грипп сингари мавсумий 
касалликлар болалар ўртасида кенг 
тарқалади.

Абдуманноб АБДУҚАЮМОВ,
Республика ихтисослаштирилган
педиатрия илмий-амалий тиббиёт маркази 
директори.
 

Аммо ЎРВИга чалинган бемор 
фарзандларни уй шароитида даволашда 
шифокор тавсиясисиз, ўзбошимчалик 
билан амалга ошириладиган нотўғри 

муолажалар қатор асоратларни келтириб чиқариши 
мумкин.

Айтайлик, иситмаси юқори боланинг томоғини 
йод ёки зелёнка билан артиш кўп кузатиладиган 
янглиш хатти-ҳаракат. Чунки кичик ёшли беморнинг 
нафас йўли шиллиқ қавати жуда нозик, қолаверса, 
вирусдан яллиғланган ва шишган бўлади. Агар 
юқорида айтилган суртмалар билан ишлов берилса, 
шиллиқ қават жароҳатланиб, шиш катталашиб, 
ларингит юзага келиши ва бошқа асоратлар 
кузатилиши хавфи бор. 

Тана ҳарорати 38,5 даражадан кўтарилганда, 
баъзи ота-оналар тиббиётдан яхши хабардор 
бўлмаган таниши, қўшнисини чақириб, анальгин, 
димедрол, новокаин қўшиб мазкур аралашмани 
иситма туширишда қўллашади. Бу мутлақо мумкин 
эмас. Анальгин қонни суюлтириб юборади. 
Димедрол эса болада йўтал пайдо бўлган, 
бронхлари торайиб қолган пайтда асоратларни 
янада кучайтиради. 

Бундан ташқари, аллергик йўтал, астма, юқори 
нафас йўлларининг яллиғланиши кузатилаётган 
болалар бор хоналарда исириқ тутатиш мумкин 
эмас. Чунки тутун кичкинтой органлари спазмини 
кўпайтириб, йўтални янада кучайтириши эҳтимоли 
мавжуд.

Тана ҳарорати кўтарилган болани қалин 
кийинтириш, кўрпа билан ўраб-чирмаб ташлаш ҳам 
нотўғри. Негаки, бу организмнинг иситмадан халос 
бўлишига тўсқинлик қилади. 

Шамоллаш чоғида боланинг иштаҳаси пасайиши 
мумкин. Бу — организмнинг табиий реакцияси. 
Аммо баъзи ота-оналар шундай пайтда фарзандини 
кўп миқдорда овқат ейиш ёки ичимлик ичишга 
мажбурлайди. Ушбу ҳолат кичинтойнинг ўзини ёмон 
ҳис қилиши ёхуд ҳазм қилиш жараёни бузилишига 
олиб келиши мумкин. 

ЎРВИ ёки грипп ташхиси қўйилган болани 
ҳаво айланмайдиган ва нам хонада сақлаш 
ҳам ярамайди. Бундай шароитда вируслар 
кўпайиши осонлашади ва беморнинг нафас олиши 
қийинлашади. 

Ўз навбатида, тумов белгилари кузатила 
бошласа, ўзбошимчалик билан ўғил-қизларга 
антибиотиклар бериш ҳам катта хато. Сабаби, 
бундай препаратлар вирусли хасталикларда ёрдам 
бермайди. Аксинча, акс таъсир кўрсатади.

Ҳар қандай ҳолатда шифокор тавсияси билан 
даволаш ишларини бошлаш беморнинг тез ва осон 
соғайишига ёрдам беришини ёддан чиқарманг.

Танлов 7 та асосий ва 3 та қўшимча 
номинациялар асосида ўтказилади. 
У қуйидаги босқичларда бўлиб ўтади:

 биринчи босқич – туман ва шаҳарларда 
20-30 сентябрь кунлари; 
 иккинчи босқич – Қорақалпоғистон 
Республикаси, вилоятлар ва Тошкент шаҳрида 
5-20 октябрь кунлари; 
 учинчи босқич – республика босқичи 
ноябрь ойида бўлиб ўтади.
Танловни ўтказишдан мақсад – ҳар бир 

ташкилотда гендер тенгликни таъминлашга 
қаратилган сиёсатни шакллантиришдан иборат. 
Ташкилотлар фаолиятига гендер ёндашувларни 
жорий этишни назарда тутади. Шунингдек, гендер 
тенгликни таъминлаш соҳасида ташкилотларнинг 
илғор тажрибасини аниқлаш, умумлаштириш ва 
тарғиб қилишга ёрдам беради. 

Маълумот учун, танлов 2020 йилдан буён 
ўтказиб келинаётган бўлиб, унда 80 дан ортиқ 
вазирлик ва идоралар, нодавлат нотижорат 
ташкилотлари, ҳокимликлар, тадбиркорлик 
субъектлари ҳамда оммавий ахборот воситалари 
ғолиб бўлган.

муаммони ҳал қилишга ўрганганмиз. 
Аслида, жамиятнинг равнақ 

топиши, оилалар мустаҳкамлигини 
таъминлашда маҳалла 
ходимларининг ўзаро ҳамфикрликда 
иш олиб бориши катта аҳамиятга 
эга. Қолаверса, ишлаш лаёқатига 
эга бўлган фуқароларнинг 
бандлигини таъминлаш ҳам маҳалла 
салоҳиятини оширишга хизмат 
қилади. 

Шу маънода хотин-қизларни 
иш билан таъминлаш масаласини 
асосий вазифа этиб белгилаб 
олганмиз. Йил бошида “Аёллар 
дафтари”га киритилган 108 
нафар ишсиз аёлнинг 101 нафари 
мавсумий ва доимий меҳнатга жалб 
этилди. Энди уларнинг яшашдан 
мақсади бор. Янги режалар сари 
интилишни бошлаган.

Маҳалламиздаги хотин-қизлар-
нинг 30 фоиздан кўпроғи тикувчи-
лик фаолияти билан шуғулланиб 
келмоқда. Чопон, ёстиқ жилд ва 
қуроқ тикиб касаначилик қиладиган-
лар ҳам анчагина. Янги иш бошла-
ётганларнинг 10 нафарига субсидия 
асосида тикув машиналари олишга 
кўмаклашдик. Барчаси тажриба оши-
риб, берилган имкониятдан унумли 
фойдаланиб келмоқда. 

Бундан ташқари, 20 фоиздан 
кўпроқ аёллар қандолатчилик 
ортидан оиласига моддий ёрдам 
бериб келмоқда. Айримлари онлайн 
савдо, баъзилари буюртма асосида 
фаолиятини йўлга қўйишган.  

Шаҳзода Фозилбекова тадбир-
корлик қилиш истагини билдиргач, 
маҳалла тавсияси билан 100 мил-

лион сўм кредит берилди. Пулга 
керакли жиҳозларни харид қилиб, 
7-8 хил пишириқлар тайёрлаб сот-
япти. Овқатланиш учун ҳам махсус 
жойлар ҳозирлаб қўйилган. Етказиб 
бериш хизмати ишлаб турибди. 2 
нафар ишчиси билан бирга ҳамма 
юмушларни уддалаяпти. Ходимлари 
сафини янада кенгайтириш истагида.

Нодира Оқназарова ҳам шу 
йўналишда яхши натижаларни қўлга 
киритиб келмоқда. Бир-биридан 
мазали ва ўзгача кўринишдаги торт-
ларининг таъми оғзингизда қолади. 
Харидорлари жуда кўп. Тўй ва турли 
тадбирлар учун салатлар тайёрлаш 
бўйича ҳам анча уста. Икки нафар 
шогирдига ҳунарининг сир-асрорла-

рини ўргатиб толмайди. 
16-21 ёш оралиғидаги 

қизлардан таркиб топган волейбол 
ва баскетбол жамоалари анчагина 
ютуқларни қўлга киритишди. 
Улар сектор, маҳалла ва туман 
босқичларида ғолибликни қўлга 
киритиб, республикага йўлланма 
олишди. 

Шу ўринда маҳаллаларда қизлар 
спортини янада ривожлантиришни 
таклиф қилмоқчи эдим. Бу биринчи 
навбатда, уларнинг саломатлигини 
мустаҳкамлашга ёрдам берса, ик-
кинчидан вақтини самарали ташкил 
этади. Юрт номини дунёга машҳур 
қиладиган истеъдодлар намоён бўла 
бошлайди.

Гулзор УРАЗИМБЕТОВА, 
Беруний туманидаги
“Гулистон” маҳалласи
хотин-қизлар фаоли.

Эркак чет элга ишлаш учун кетган. 
Келин қайнотаси билан келиша 
олмагани сабабли тушунмовчилик 
юзага келади. Арзимаган баҳоналар 
билан аёл ажрашиш учун судга ариза 
топширади. Бундай вазиятга ечим 
топиш осон эмас.

Аслида, жамиятнинг равнақ топиши, оилалар мустаҳкамлигини 
таъминлашда маҳалла ходимларининг ўзаро ҳамфикрликда иш олиб 
бориши катта аҳамиятга эга.

ходимлар ўртасида миллий 
қадриятларни тарғиб этиш, 
уларнинг кийиниш услубини 
янада такомиллаштириш, 
янги услуб ва тамойилларни 
тавсия этиш ҳам назарда 
тутилган.    

Миллийлик ва 
замонавийлик, маҳаллий 
ва бадиий жиҳатлар уйғун 
бўлган, шунингдек, миллий 
мерос даражасидаги 
либосларни кенг тарғиб 
қилишнинг аҳамияти 
жуда катта. Бу ёш авлодда 
маданий илдизларига 
бўлган ҳурмат ва 
қизиқишни кучайтириш, 
шунингдек миллий урф-
одат ва анъаналар билан 
бирга умуминсоний 
ахлоқ қоидаларини, дид 
ва эстетик қарашларни 
шакллантиришга ёрдам 
беради.    

Дизайн санъати, миллий 
саноат ҳамда соҳада ёш 
кадрларни тайёрлаш, ли-
бослар тарғиботи, савдоси 
билан боғлиқ йўналишлар-
даги ютуқ, камчилик ва му-
аммоларга эътибор қаратиш 
ҳам муҳим жиҳатлардан 
бири саналади. 

Жойларда давом 
этаётган ҳафталик 
доирасида опа-
сингилларимизнинг 
миллий матодан тикилган 
либослари уларнинг 
чиройига янада чирой ва 
жозиба бахш этаётганига 
гувоҳ бўляпмиз. Атлас ва 
адраснинг киши қайфиятини 
кўтариш, байрамона руҳ 
бағишлашини ҳисобга 
оладиган бўлсак, бу иш 
унумдорлигига ҳам ижобий 
таъсир кўрсатиши шубҳасиз.

Шаҳноза РАҲИМХЎЖАЕВА,
“Mahalla” мухбири.

Болалигимда бувим этаклари 
қават-қават атлас кўйлак тикиб 
берганди. Уни шунчалар яхши 
кўрардим-ки, бир кунда бир марта 
кийиб кўрмасам, кўнглим жойига 
тушмасди. Қўшни қизларнинг 
ҳавас билан боқишидан ўзгача 
завқ туярдим. Матода акс этган 
камалакнинг жилвакор ранглари, 
миллий руҳ ва азалий қадриятларни 
болаларча қалбим билан ҳис 
қилардим. Йиллар ўтиб, унда 
халқимизнинг узоқ ҳамда шонли 
ўтмиши, қадимий анъаналари, 
эстетик дунёқараши, диди ва ўзига 
хос хусусиятлари мужассам эканини 
тушуниб етдим.


